
27 octobris 1962 

Exc.mus P. D. P E R I C L E S F E L I C I , secretarius generalis: 

Hodiernae congregationi generali praeest em.mus ac rev.mus D. Er­
nestus card. Ruffini, arch. Panormitanus. 

Orationem habebunt ex ordine: exc.mi Marcellinus Olaechea, arch. 
Valentinus in Hispania, Aloisius Gonzaga da Cunha Marelim, ep. Ca-
xiensis in Maragnano, Eugenius D'Souza, arch. Nagpurensis in India, 
Secundus Garcia de Sierra, arch. tit. Parianus in Hispania, Franciscus 
Marty, ep. Rhemensis in Gallia, Cyrillus Zohrabian, ep. tit. Acilisenus; 
rev. Anicetus Fernandez, superior generalis O. P.; exc.mi Henricus 
Jenny, ep. aux. Cameracensis in Gallia, Marcus McGrath, ep. tit. 
Caeciritanus, Ioannes Przyklenk, ep. Ianuariensis, Zacharias Rolim de 
Moura, ep. Cajazeirasensis in Brasilia, Georgius Kemerer, ep. Posa-
densis in Argentina, Albertus Devoto, ep. Goyanensis in Argentina, 
Petrus Kobayashi, ep. Sendaiensis in Iaponia, Hyacinthus Thiandoum, 
arch. Dakarensis in Senegalia, Antonius Pildáin, ep. Canadensis in 
Hispania, Ioseph Melas, ep. Nuorensis in Italia, Conradus De Vito, 
ep. Lucknovensis in India, Ioseph Schoiswohl, ep. Secoviensis in Au­
stria, Carolus Weber, ep. Iceuvensis in Sinis, Carolus Saboia Ban-
deira, ep. Palmensis in Brasilia, Thomas Muldoon, ep. tit. Fesseitanus, 
Ioseph Carraro, ep. Veronensis in Italia, Antonius Fustella, ep. Tuder-
tinus in Italia, Paulus Gouyon, ep. Baionensis in Gallia, Carolus Fer-
rero di Cavallerleone, arch. tit. Trapezuntinus in Italia, Gerardus Viel-
mo, ep. tit. Ariassensis, Gerardus de Moráis Penido, arch. Iudicifo-
rensis in Brasilia, Ansgarius Sevrin, ep. tit. Mossinensis, Franciscus Au-
stregesilo Mesquita, ep. Afogadensis in Brasilia, Ioseph López Ortiz, ep. 
Tudensis-Vicensis in Hispania, Antonius Santin, ep. Tergestinus in 
Italia, Franciscus Charriere, ep. Lausannensis in Helvetia, Leo De Kesel, 
ep. tit. Synaitanus, aux. ep. Gandavensis in Belgio, Ioseph Battaglia, 
ep. Faventinus in Italia, Fridericus Melendro, arch. Nganchimensis in 
Sinis, Franciscus Franic, ep. Spalatensis in Iugoslavia, Henricus Nico-

demo, arch. Barensis in Italia, Otto Spülbeck, ep. Misnensis in Ger­
mania. 

Praeses card. R U F F I N I : 

Venerabiles Fratres, singuli habent quidem plenam loquendi liberta-
tem, sed velim omnes enixe rogare, ne diutius quam oporteat sessio no­
stra protrahatur, ut a repetitionibus omnino se abstineant. Si quis vero 
quae iam alii Patres dixerunt, existimaverit esse sua auctoritate confir-
manda, sententiam suam paucissimis verbis constringat. [Plausus]. 

Sunt quasi quadraginta Patres, qui petierunt facultatem loquendi. 

1 

E X C . M U S P. D. MARCELLINUS OLAECHEA LOIZAGA 
Archiepiscopus Valentinus 

Em.me Praeses, venerabiles Patres, 

Parcite mihi1 si argumento iam a Patribus tractato, praeeunte ni 
fallor em.mo Sancti Officii secretario, ad recalcandum breviter insisto. 
Schema, corde fraterno et iuste 2 plaudens, illud tamen, ut aliqui auspi-
carunt, strictiori examini theologorum commissionis liturgicae subiicien-
dum credo; quaedam enim maiori claritati et exactitudini3 vertenda sunt, 
v. g. — praeter iam a ceteris notata — haec advertere humiliter audeo. 

In prooemio, n. 10, pag. 157, ubi asseritur per Liturgiam opus re-
demptionis exerceri, melius erit dicere « opus redemptionis applicari ». 
Quia, primum, formula refer tur praecipue ad sacrificium Eucharistiae, 
per quod Concilium Tridentinum in capite I sessionis XXII asserit 
applicari virtus sacrificii Crucis. Notum enim est redemptionem peractam 
et consummatam fuisse in sacrificio Crucis. Sacrificium vero altaris et 
sacramenta non peragunt, sed applicant tantum. Iamvero verbum « exer-
cere », in prooemio adhibitum, sumi potest pro applicatione, sed insu-
per pro exsecutione. Unde aequivocum videtur. Qua de causa, claritatis 
gratia, postulo ut in melius mutetur et verbum « applicari » adhibeatur. 

Secundum, in eodem prooemio, ubi asseritur « Liturgia Ecclesiam 
cotidie interne aedificat " in templum sanctum in Domino..., in habi-
taculum Dei, in Spiritu " (Eph. 2, 21-22), usque ad mensuram aetatis 
plenitudinis Christi (Eph. 4, 13) ». 

Operteret dicere: « Liturgia Ecclesiam cotidie aedificat in templum 
sanctum in Domino, in habitaculum Dei in Spiritu, usque ad mensuram 

aetatis plenitudinis Christi », exclusis verbo « interne » et forte cita-
tionibus Epistolae ad Ephesios. 

1. Quia Ecclesia interne aedificatur in templum sanctum per gra-
tiam et caritatem, non per Liturgiam, quae medium externum et sociale 
communicationis horum donorum tantum est. 

2. Quia citationes S. Pauli ad Liturgiam praecise non referuntur. 
Formula vero, prout castigata proponitur, exactior mihi videtur. 
In capite I, paragr. I, de sacrae Liturgiae natura et momento, ad 

n. 3, pag. 160, advertendum censeo: Hie numerus loquitur de praesen-
tia Christi in actionibus liturgicis unius alteriusve generis. 

Perspicuum tamen est praesentia Christi non esse idéntica in prae-
dictis actionibus. Nec proinde virtus quae ex praesentia derivatur. 

Quapropter proponerem ut n. 3 remaneret sic: « Ad tantum vero 
opus perficiendum, Christus Ecclesiae suae semper adest in actionibus 
liturgicis. Adest ut magister, ipse qui misit Apostólos ut docerent 
{Mt. 28 , 19-20), asserendo Ipsum audire qui eos audissent. Adest 
ut primus et capitalis orans, ipse qui caput est totius Ecclesiae orantis. 
Adest ut potestatem excellentiae in sacramentis habens, ipse a quo effi-
cacitatem obiectivam sacramenta accipiunt (Summ. Theol. I l l , 64 ) . 
Adest insuper ut victima et sacerdos, ipse qui cotidie semetipsum offert 
Deo Patri in altad, sacerdotum ministerio... » (Conc. Trid. sess. XXII , 
c. 2; Denz. 940) . Cetera ut in schemate. 

In par. I I huius capitis, pag. 162: « de litúrgica institutione et de 
actuosa participatione prosequenda », dicerem: 

Primum: ut pulchra et utilis doctrina « de actuosa participatione 
prosequenda » in hac paragrapho proposita roboretur, nonnulla addere 
oportet circa fundamentum sacraméntale huius participationis. Sumerem 
ergo verba tam 4 S. Thomae quam 5 Encyclicae Mediator Dei, ubi dici­
tur: « Christiani vero omnes baptismatis lavacro, generali titulo in My-
stico Corpore membra efficiuntur Christi sacerdotis, et charactere qui 
eorum in animo quasi insculpitur, ad cultum divinum deputantur; atque 
adeo ipsius Christi sacerdotio pro sua conditione participant » (A.A.S. 
39 [ 1 9 4 7 ] pag. 555) . 

Insuper quae in nn. 11 et 12 huius paragraphi proponuntur 6 evi-
denti exaggeratione laborant, ut iam plures Patres notavere. Nam in 
institutione cleri principaliores disciplinae sunt Sacra Scriptura et theo-
logia. Ipsis omnes aliae, etiam Liturgia, suppeditantur. Textus vero 
n. 11 considerat Liturgiam tamquam centrum et culmen totius institu-
tionis clericalis. 

Tandem, in n. 12 proponerem suppressionem pericopae finalis, ubi 
asseritur « ita ut tota vitae ratio in seminariis et institutis religiosorum 

litúrgico spiritu informetur » et7 ut n. 12 finiatur ubi ait: « ... et toto 
animo participare queant ». 

Gratias omnibus! Dixi. 

In textu scripto tradito: 1 deest. 2 deest. 1 clarius maiorique exactitu-
dine. 4 deest. 5 et. 8 apponuntur. 7 ita. 

2 

E X C . M U S P. D. ALOISIUS DA CUNHA MARELIM 
Episcopus Caxiensis in Maragnano 

Em.me ac rev.me Praeses, em.mi et exc.mi ac rev.mi Patres, 

Haec pauca propono:1 

In pag. 166, n. 2 1 , lin. 3: « Ordinariis singularum provinciarum 
vel regionum, vel etiam Conferentiae episcopali nationali, maior con­
ceda tur facultas divinum cultum ordinandi ». Supprimatur « Ordinariis 
singularum provinciarum vel regionum ». 

Et in n. 22, lin. 15: « Aptationes quae utiles vel necessariae exi­
stiman tur Sanctae Sedi proponantur », emendetur: « . . . Conferentiae 
episcopali nationali subiiciantur, quae eas potest S. Sedi proponere ». 

Et pag. seq., n. 24, lin. 16: « Conferentia episcopalis in singulis 
regionibus », emendetur: « Conferentia episcopalis nationalis ». Con­
ferentia episcopalis nationalis hic intelligitur coetus plenarius episcopo­
rum cuiusque nationis. 

Ratio est: ne nimia diversitas ansam praebeat confusioni et pluri-
bus incommodis, máxime quando sacerdotes et etiam fideles de loco in 
locum transferuntur. Haec incommoda vitantur si Liturgiae ordinatio 
Conferentiae episcopali nationali plenariae subiiciatur, ad quam episcopi 
omnium provinciarum conveniunt, actis postea a S. Sede recognoscen-
dis vel adprobandis. 

Pag. 169, n. 32, lin. 17, addatur: « Quando celebratur Missa cathe-
dralis (sicut etiam paroecialis), eadem hora, in ecclesiis aut in oratoriis 
vicinioribus, iudicio Ordinarii, ne celebretur Missa cum fidelium con-
cursu, firmo etiam praescripto canónico circa praecedentiam, eadem 
bora, episcopi praedicationis ». 

Ratio est ne plures fideles amoveantur a Missa dioecesis (aut paroe­
ciae) pastoris aut a praedicatione episcopi. Dixi. 

In textu scripto tradito: 1 deest. 

Animadversiones adiunctae: 
Supprimatur « Ordinariis singularum provinciarum vel regionum ». 
Ratio est: ne nimia diversitas ansam praebeat confusioni et pluribus incommo-

dis, máxime quando sacerdotes, et etiam fideles, de loco in locum transferuntur. 
[Subsignati etiam] Aristide, VT Adriani; Carlos, ep. Palmensis; Expeditus 

Oliveiri, ep. Patosensis; Walmor Battü Wichrowski, VT Felbes. 

3 

E X C . M U S P . D. EUGENIUS D'SOUZA 

Archiepiscopus Nagpurensis 

Venerabiles Patres Concilii, 

Solummodo pauca velim loqui de n. 22 in schemate, scilicet de po-
testate Conferentiae nationalis episcoporum in Missionibus, imprimis 
circa aptationes faciendas in sacra Liturgia! 

In nn. 21 et 22 (pag. 166) delineatur intra quos limites aptationes 
sacrae Liturgiae fieri possint. Secundum tenorem n. 21 , Conferentiis 
episcopalibus in genere dantur facultates ampliores ad aptationes facien­
das in sacra Liturgia. Attamen in n. 22 ea ipsa facultas, uti concessa 
Conferentiis episcopalibus in missionibus, coarctatur; illis est enim so­
lummodo facultas proponendi aptationes faciendas. Aliquot periti Ro­
mae nominandi et Sacrae Congregationi Rituum aggregandi sunt, qui 
adiuvent S. Sedem ... 2 in recto iudicio ferendo in aptationes propositas. 
Humiliter'1 velim dicere, hoc propositum minime prodest...4 Quod se-
quentibus argumentis sic statuo...'' 

Velim ut tantum consideretis difficultates practicas oriundas cum 
procedatur ad nominationes borum peritorum. Quot periti nominan­
di sunt a S. Congregatione? An unaquaeque regio suum habebit pe-
ritum nominatum? Et tamen, ut recte et apte iudicentur aptationes 
introducendae in qualicumque regione, unaquaeque regio missionalis 
suum quemque peritum exigit; sicque legio requiratur peritorum. An 
forsitan S. Congregatio nominaret commissionem limitatam peritorum 
quorum opere S. Congregatio speretf' omnia nostra problemata solvi 
posse? 7 Sed ubinam terrarum invenietur ille peritus vel etiam com­
missio peritorum quae et plene et apte cognoscat omnia problemata in 
missionibus vigentia simulque omnes mores, traditiones, artes, culturas 
et aspirationes religiosas populorum tarn diversorum in missionibus? ... 8 

Ad aptationes faciendas in missionibus nonne iudices optimi sunt 
ipsi episcopi missionum, adiuti a peritis ipsius regionis? Nonne melius 
esset illis facultates ampliores concederé? E contra, quid invenimus in 



498 A C T A C O N C . V A T I C A N I I I - P E R I O D U S I 

schemate?... 9 Quid plus potestatis Sacrosanctum Concilium Conferentiis 
episcopalibus . . . 1 0 in Missionibus concederé proponit? Nonne iamdudum 
per multum temporis, hac ipsa facúltate proponendi fruimur? Etiam 
ipsae Conferentiae episcopales regionales nonne iam hac eadem facúl­
tate gaudent? Si Concilium Conferentiis episcopalibus nihil praeter fa-
cultatem proponendi concederé proponit, undenam, quaeso, necessitas 
ut Concilium de hoc legem ferat? 

Difficile intellectu est cur facultates coarctantur pro Conferentiis 
episcopalibus 1 1 in missionibus. An haec coarctatio propterea introdu-
citur quod conditiones in missionibus difficiliores evadunt? Si haec sit 
ratio, ecce et aliud argumentum quod confirmat episcopos in missioni­
bus solos posse 1 2 esse iudices óptimos ad aptationes faciendas. Si autem 
coarctatio oriatur ex timore, ne nescio qui episcopi in missionibus « li­
beralismo », uti dicam, imbuti, auctoritate adepta, omnia mutare inci-
piant, quaero, nonne episcopi in missionibus iam « aetatem habent »? 
An fides nostra et devotio erga S. Sedem ullo pacto debilior aut infir-
mior est? 

Venerabiles Patres, videor fulminare uti filius Boanerges, sed apud 
episcopos nostros adsunt multi sagaces et fide digni qui aliis magis 
ardentibus — uti ego sum — frenum imponent. 

Quare, cum omni submissione, peto ut n. 22 1 3 sequenti modo con-
datur: 

1. Conferentiis episcoporum in missionibus collegialiter et per com­
missiones agentibus, concedatur facultas statuendi aptationes, de quibus 
episcopi certi sunt illas substantiam Liturgiae nullo modo contradicere, 
salvo praescripto numeri 21 , actis a S. Sede recognitis. 

2. Tempus — v. g. decern annorum — concedatur, intra quod 
Conferentiae nationales episcoporum experimenta producere poterunt. 

3. His experimentis peractis, acta omnia a S. Sedem mittantur ut 
S. Congregatio ea perscrutari possit et recognoscere quod in substantia-
libus nihil mutatum sit. 

Tandem, humiliter petimus ut hoc Sacrosanctum Concilium, atten­
ds peculiaribus circumstantiis in missionibus, aliquatenus latius se exhi-
beat erga Conferentias episcopales harum regionum... 1 4 Dixi. 

In textu script o tradito: 1 Corde pavido et magna cum trepidatione coram 
vobis adsto, cum imprimis aspicerem perplures qui et auctoritate eminentissimi 
sicut gigantes ad pugnas prementes, praecesserunt. Attamen, verbis Psalmistae 
confisus « ex ore infantium perfecisti laudes » audacter procedam. In schemate, 
pag. 165, sic proponitur norma ut principium fundaméntale in problemate aptatio­
nis S. Liturgiae praesertim in Missionibus: « Ecclesia, in iis quae ad fidem aut 

bonum totius communitatis non tangunt, rigidam unius tenoris formam ne in Li­
turgia quidem imponere cupit; quinimmo, variarum gentium populorumque animi 
ornamenta ac dotem colit ac provehit, et quidquid, in populorum moribus indisso-
lubili vinculo superstitionibus erroribusque non adstipulatur, in quantum potest, 
sartum tectumque servat ». Quae ut finem quidem nobilissimum omnino accipimus 
atque ad plenum effectum deduci fore exspectamus. Quae spes tamen iam a priori 
in multis vana esse videtur, ex pluribus quae ulterius in schemate proponuntur. 
Omnino verum est « in sacra Liturgia fidelium mentem voci concordare deberé » 
(pag. 162, lin. 3), « liturgicam institutionem et actuosam fidelium participationem 
in Liturgia prosequendam esse, secundum eorum condicionem, vitae genus, reli-
gionis culturae gradum » (pag. 164, lin. 2-4). Ad quod requiritur ut populus non 
adigatur ad cultum suum exprimendum per actus qui, secundum propriam cultu-
ram, nullo modo apti sunt ad cultum et reverentiam exprimendi, sed, ut possit 
secundum suum nativum modum sese in vita religiosa exprimendi, per usus pro-
batos atque pulcherrimos — varios apud populos diversos — Deum colere eique 
reverentiam exhibere. 2 et Sacram Congregationem Rituum. 3 Humil-
lime. 1 et tantum abest ut adiuvet ut potius impediat omni verae et fruc-
tuosae aptationi Liturgiae saltem in missionibus. 5 Maxima difficultas con-
sistit in apte diiudicandis ritibus et actibus religiosis illis nostro populo propriis. 
Non tantum diversitas habetur pro varus populis in nostra natione, sed etiam 
haec tantum post longam experientiam et cum intima cognitione populi diiu-
dicari possunt. Non sufficit scientia missiologica, non sufficit peritia circa mo­
res alicuius populi in missionibus. Ut verbi gratia exemplum adhibeam mihi 
bene notum: in India, intima cognitio Hinduismi localis necessaria est ne quid-
quam admittetur quod non est aptum, neque quidquam valde utile recusetur 
propterea quod idem in Hinduismo invenitur, siquidem persaepe non est nisi 
humanum quid, quod ab hinduistis simul et a christianis accipitur. Intima cognitio 
requiritur religionis et morum animistarum et aliarum religionum Indiae. Similis 
difficultas in aliis missionibus habetur. Ob has rationes cum omni reverenda erga 
S. Sedem, sed solummodo ut veritati suus sit locus, exprimere velim peritos 
S. Congregationi Rituum adiudicandos aptos non fore ad ferendum iudicium, 
sicuti requiritur, circa valorem pro Liturgia sacra quarundam actionum et aliarum 
rerum moribus populorum regionis missionariae propriis. Hoc per longam expe­
rientiam edocti sumus. Igitur parum solatii est nobis nominado facienda peri to­
rum hic Romae. 11 speraret. 7 solvenda fore. 8 Propterea ad propo-
situm nominandi peritos sic compellor adloqui: « Hic ultimus error maior erit 
priore ». 9 Facultates ampliores concessae in n. 21 Conferentiis episcopa-
libus in genere coarctari videntur in n. 22 quoad Conferentias episcopales in 
missionibus. Sicque quod una manu conceditur, altera manu tollitur quoad mis-
siones. Forsitan erroneum quid iudico — utinam erroneum esset — attamen 
n. 22 attente considerato, hoc iudicium gignere videtur. Facultas quae sola Confe­
rentiis episcopalibus in missionibus relinquitur videtur esse facultas proponendi. 
1 0 imprimis. 1 1 ampliores facultates Conferentiis episcopalibus in genere 
concessae in n. 21 coarctantur quoad Conferentias episcopales. 1 2 deest. 
1 , 1 S. Sedi et Sacrosancto Concilio, humiliter petimus ut n. 22 ex pag. 166. 
1 4 et in specie circa hanc aptationem Liturgiae in illis territoriis. Quae conces-
sio missionibus facta multum iuvabit opus conversionum, simulque roborem dabit 
pastoribus missionalibus. 

4 

E X C . M U S P. D. SECUNDUS GARCIA DE SIERRA Y MÉNDEZ 
Archiepiscopus tit. Parianus, coad. Ovetensis 

Em.mi Prae sides, em.mi ac rev.mi Domini, 

Circa nn. 8 et 9 in pag. 162. Maioris momenti nobis oratio, ut aiunt, 
subiectiva et omnium fidelium ascesis, ut perfectio assequatur, videtur 
quam quod schema huius rei tribuit. Licet in schemate de « instauranda 
Liturgia » tantum agatur, quae cum aliis extra-liturgicis pietatis actibus 
mira necessitudine arctatur, cum et haec necessitudo haud in schemate 
effulgeat, immo, ex loquendi modo, aliquis falsi specie decipi possit, 
sequentia mihi animadvertenda visum est, quia « haec oportet faceré et 
illa non omittere ». 

Optaremus declarationem firmam et clariorem ne in « panliturgi-
smo » — favete verbis — incidamus. De necessitate « colendae pietatis 
in tota vita etiam extra Liturgiam », sic apparet rubrum. Sed comma 
« christianus tamen quandoque invitatur ad intrandum cubiculum suum 
ut Patrem in abscondito oret », hanc orationem eiusque necessitatem 
valoremque quasi enervare videtur. Hoc verbo « quandoque », quod in 
decima linea et in undécima quasi in gratioso « ritornello » decantatur, 
videtur fluxus in arena levis in deserto. Opportunitas clarae et firmae 
declarationis a nobis quaesitae satis suo iure gaudet et ipso schemate et 
Magisterii Ecclesiae testimonio in varus documentis expósito, tum pro 
clericis tum pro laicis, máxime in Litteris Encyclicis Mediator Dei et er-
roribus, quod gravissimum est, quibus fidelium agendi ratio pertur-
batur. 

Pius XII in charta magna Liturgiae sacrae, numquam satis memorata, 
et a qua numquam nobis videtur recedendum, dicit: « Haec sunt, ut prae-
cipua tantum attingamus, spiritualium rerum meditatio, diligens sui 
ipsius recognitio ac censura, sacri secessus aeternis commendandis rebus 
instituti, piae ad Eucharistica tabernacula salutationes supplicationesque 
in honorem Beatae Mariae Virginis etc. 

« Multiplicibus hisce pietatis formis Spiritus Sancti afflatus et actio 
non adesse non possunt; eo enim spectant, ut ánimos nostras, etsi va­
ria ratione, ad Deum convertant ac dirigant, ut eos a peccatis expient 
ad virtutemque excitent assequendam etc. Ac praeterea, cum impensius 
in christifidelibus spiritualem vitam alant, eos ad publica participanda 
sacra uberioribus cum fructibus inducunt, atque a periculo prohibent, 
quominus liturgicae preces in inanes ritus dilabantur. Ne desistatis — cla-

mat vehementer voce caelica Pius XII sanctae memoriae — ne desista-
tis igitur pro pastorali diligentia vestra, venerabiles Fratres, eiusmodi 
pietatis exercitia commendare ac fovere. Idque potissimum ne permit-
tatis — quod nonnulli profitentur, vel renovandae Liturgiae specie de-
cepti, vel effutientes litúrgicos dumtaxat ritus efficacia dignitateque 
pollere — ut templa nempe per horas, publicis sacris non destinatas, 
occlusa permaneant, quemadmodum in quibusdam regionibus iam eve-
nit; ut Augusti Sacramenti adoratio ac piae ad Eucharistica tabernacula 
salutationes neglegantur; utque admissorum confessio, quae pietatis tan­
tum causa peragatur, dissuadeatur, etc. ». 

Multa alia sunt testimonia quae in cuiuscumque manu sunt; etiam 
pro hac pietate privata Ecclesiae exstant praescriptiones Codicis Iuris 
Canonici, iuxta diversas christifidelium categorias. Etiam in S. Scriptura 
patet: Christus Dominus semel atque iterum commendat christianam 
adorationem privatam. Similiter in Epistolis SS. Apostolorum Petri 
et Pauli, Iacobi et Ioannis plura testimonia circa exercitia pietatis pri­
vata adducuntur. Tantum liceat, in Epistola ad Corinthios, sobrie: 
« Mundemus nos ab omni inquinamento carnis et spiritus », et in Epi­
stola ad Ephesios: « De cetero, fratres, confortamini in Domino, et in 
potentia virtutis eius. Induite vos armaturam Dei, ut possitis stare ad-
versus insidias diaboli. Quoniam non est nobis colluctatio adversus 
carnem et sanguinem, sed adversus principes et potestates, adversus 
mundi rectores tenebrarum harum..., etc. ». 

Radones ascesis et perfectionis, quae arderé intendunt, inter fumos 
et crepitationes, viridem stipitem nostrae inordinatae concupiscentiae, 
et nos igni caritatis adiungere, plane sunt necessariae ut animus Deum 
quaerat atque in perfectionem ascendat. Confirmatur ex vita sanctorum 
et scriptis magistrorum spiritualium. Sancti quos Ecclesia venera tur non 
solum ornamenta ac decus sponsae sanctae Christi sunt habendi, sed 
ut viva testimonia huius pietatis quae indeficientem orationem poeniten-
tiamque continet; qua validiorem sacramentorum affectionem reddide-
runt et strenue cum gratia adlaborarunt. Quare tanti thesauri sanctifica-
tionis, quos ipsa Ecclesia sancta ut dona pretiosa sui sponsi existimat, 
in hoc schemate veluti verecundia apparent? Potius ipsa praestantia, 
quam Pius XII in Encyclica iam citata tribuit, donentur, non tantum quia 
illa gaudent sed ob eas declinationes quas idem Pontifex enunciat ut falsas 
et insidiosas et damnosas. 

Ex tribus argumentis tantum unum, brevitatis causa, theologicis pro-
pono. 

ínter vitam socialem Ecclesiae et vitam individualem uniuscuiusque 
christiani mira viget concordia, immo et subordinatio partis ad totum. 

Sed membrum Corporis Christi, quod est Ecclesia, non suae personali-
tati libertatique valedicit eo quod ad totum pertinet Corpus ad ipsum-
que ordinatur. Habet et servat sua iura atque obligationes proprias. 
Oratio totius Ecclesiae ut societas visibilis, ut ita dicam, est oratio li­
túrgica; oratio individui christiani duplex vero exstat: oratio quatenus 
persona et oratio quatenus membrum Corporis Christi seu pars alicuius 
totius. 

Quibus perspectis, iam aliquas eruere conclusiones lubet: 
1 ) melius determinare naturam Liturgiae naturamque « pietatis 

privatae »; 
2) ipsius pietatis privatae valorem necessitatemque in sanctifi-

catione christifidelium in allatis numeris significare opus est; 
3) aliquas formas pietatis seu extraliturgicas, praesertim quae 

ab Ecclesia semper laudatae fuerunt atque quae « in spiritu et veritate » 
evolvuntur, laudare etiam convenit. Ita ut per verbum « invitatur » 
vel per totum comma « christianus quandoque invitatur » non infir-
metur robur ac vis verborum commendare et fovere, quae in Encycl. 
Mediator Dei proferuntur; 

4) a schemate delere quae « pan-liturgismum » sapiunt, cum ma­
gno quidem parvipendendi exercitia extraliturgica periculo; 

5) relationem ac nexum inter Liturgiam et pietatem privatam 
explicare magis atque magis oportet, ita ut « suum cuique tribuatur », 
nec conflictationes inter utramque aut contemptus appareant. Sic, nec 
« pan-liturgismo » in Encycl. Mediator Dei damnato indulgentia, nec 
pietati privatae primatum in vita spirituali fidelium; 

6) et ultima: Uno verbo: loco textus in nn. 8 et 9 inclusi, alia 
redactio adhibeatur, et quae ibi proponantur sint: a) magis magisterio 
Ecclesiae consona, ne regressus ab ipso latitet; b) magis unitas et iuvamen 
inter Liturgiam et pietatem privatam emineat quam disiunctio aut op-
positio aut postpositio, ne contra pietatem privatam contemptus gi-
gnatur exinde; c) non enervetur doctrina Ecclesiae circa nimios fervores 
aliquorum, spiritu instaurandae Liturgiae prolatos, cum ad extrema 
vitanda ducit; utque magis, quae proponantur, consentanea sint cum 
fidelium orbis christiani indole pastorali, ita ne Liturgia evadat quid 
theoretice purum aut chimice perfectum, haud vero practicum. Dixi. 

Textus scripto traditus: 
1. Licet in schemate de « instauranda Liturgia » tantum agatur, quae cum in 

se « non amplectatur totum ambitum actionis Ecclesiae » (n. 5) — « est tamen 
in suo centro, quod est divinum Eucharistiae Sacrificium » (ibid.) —, quaeque cum 
aliis extraliturgicis pietatis actibus mira necessitudine arctatur, quum et haec ne-

cessitudo haud in schemate effulgeat, immo, ex loquendi modo, aliquis falsi specie 
decipi possit, sequentia mihi animadvertenda peropportunum visum est. Quia 
«haec oportuit faceré, et illa non omittere » (Mt. 23, 23; cf. Lc. 11, 42). 

2. Schema de necessitate « colendae pietatis in tota vita, etiam extra Litur­
giam » loquitur. Sed comma aut paragraphus « christianus tamen quandoque (prae-
ter orationem liturgicam) invitatur ad intrandum cubiculum suum ut Patrem in 
abscondito oret » (pag. 162, n .8, lin. 11-12), hanc orationem privatam seu extra-
liturgicam eiusque necessitatem valoremque quasi enervare videtur. 

3. Insuper, ex illis, quae ad n. 9, de « piis exercitiis approbatis et commen-
datis » adiiciuntur, notis ansam cogitandi vel minimi faciendi huiusmodi pia exer­
citia aliquis accipere valet. Nam ibi textus encycl. Mediator Dei, ubi perspicue 
horum exercitiorum utilitas declaratur, solummodo per referentiam bibliographi-
cam citantur, dum e contra « commentum » explicite recolit abusus nonnullos, qui 
nonnunquam in huiusmodi exercitiis extraliturgicis, in Liturgiae detrimentum, 
inveniuntur. Quamvis « constitutio de sacra Liturgia » non intendat definitionem 
dogmaticam et notae ad textum adiectae sint tantum in « Patrum commodum », 
ideoque extra textum, nemo non videt quantam in futurum « auctoritatem » vim-
que pro theologis gignere queunt haec praeclara documenta notaeque. Quam ob 
rem, pietas privata eiusque exercitia nec parvipendenda nec ad quoddam ridicu-
lum reducenda sunt. 

4. Magnum esse valorem pietatis privatae — qui nonnisi confuse in schemate 
apparet — multiplici ex capite probari potest: 

a) At imprimis, ex ipso Magisterio Ecclesiae constat: 
Pius PP. XII , in litt. encycl. Mediator Dei, quae ut « charta magna » Litur­

giae Sacrae salutatae venerant, ait: « Haec sunt, ut praecipua tantum attingamus, 
spiritualium rerum meditatio, diligens sui ipsius recognitio ac censura, sacri seces-
sus aeternis commendandis rebus instituti, piae ad Eucharistica tabernacula saluta-
tiones, ac peculiares illae preces supplicationesque in honorem Beatae Virginis 
Mariae habitae, in quibus, ut omnes norunt, Mariale excellit Rosarium. 

Multiplicibus hisce pietatis formis Spiritus Sancti afflatus et actio non adesse 
non possunt; eo enim spectant, ut ánimos nos tros, etsi varia ratione, ad Deum 
convertant ac dirigant, ut eos a peccatis expient ad virtutemque excitent asse-
quendam, ut denique ad sincerae pietatis studium salutariter instimulent, cum eos 
ad aeternas meditandas veritates assuescant, et ad mysteria contemplanda divinae 
humanaeque Christi naturae aptiores reddant. Ac praeterea, cum impensius in 
christifidelibus spiritualem vitam alant, eos ad publica participanda sacra uberio-
ribus cum fructibus inducunt, atque a periculo prohibent, quominus liturgicae 
preces in inanes ritus dilabantur. 

Ne desistatis igitur pro pastorali diligentia vestra, Venerabiles Fratres, eius-
modi pietatis exercitia commendare ac fovere, ex quibus procul dubio populo 
vobis crédito salutiferi non poterunt non oriri fructus. Idque potissimum ne per-
mittatis — quod nonnulli profitentur, vel renovandae Liturgiae specie decepti, vel 
effutientes litúrgicos dumtaxat ritus efficacia dignitateque pollere — ut templa 
nempe per horas, publicis sacris non destinatas, occlusa permaneant, quemadmo-
dum in quibusdam regionibus iam evenit; ut augusti Sacramenti adoratio ac piae 
ad Eucharistica tabernacula salutationes neglegantur; utque admissorum confessio, 
quae pietatis tantum causa peragatur, dissuadeatur; ac cultus Deiparae Virginis, 
qui ex sanctorum virorum sententia index est « praedestinationis », in iuvenili 

praesertim aetate ita posthabeatur, ut pedetemptim deferveat atque languescat ». 
A.AS., 39 (1947), pp. 384-385. 

Etiam Pius PP. XI haec ait: «...privata supplicatio tam sollemnibus pollet 
magnisque a Iesu Christo datis pollicitationibus ». Litt. Encycl. Ad Catholici Sa­
cerdote, 20 dec. 1935: A.A.S., 28 (1936), p. 18. Cf. insuper: Pii PP. XII , Adhort. 
Apost. Mentí Nostrae, 23 sept. 1950: A.A.S., 42 (1950), pp. 671-675. Alia do­
cumenta Magisterii circa pietatem privatam videsis apud: J . de Guibert, Documenta 
ecclesiastica christianae perfections studium spectantia, Romae 1931, pp. 556-560, 
420, 659 ss.; pro hac privata pietate varia exstant Ecclesiae praescriptiones: cf. C.I.C. 
cc. 125 2°, 126, 632 2°, 685, 1290 et 1367, I o et 4 o , iuxta diversas christifidelium 
categorías. 

b) Hoc etiam ex Sacra Scriptura patet: Christus Dominus semel atque ite­
rum commendat orationem privatam, exemplumque Apostolis tradit. Cf. Mt. 7, 
7-11; Mc. 11, 24; Lc. 11, 9-13. Similiter in Epistolis sanctorum Apostolorum 
Petri et Pauli et Iacobi et Ioannis plurima testimonia circa pietatis privatae exerci-
tium facile est invenire. 

Privata enim ad Deum religio seu devotio seu pietas, nonne primum, una 
cum pietate sacramentali eucharistica, locum in opere sanctificationis christianorum 
obtinet iuxta Novum Testamentum? 

c) Confirmatur ex vita sanctorum et ex scriptis magistrorum vitae spiritua-
lis. In omnium promptu est quanti sancti pietatem privatam fecerint, quomodo 
ipsam coluere; sicut et magistri conspicui qui multa pulchraque de ipsa in suis 
operibus scripserunt. 

d) Necnon ex rationibus theologicis confirmatur. Tria tantum argumenta in 
memoriam revocare iuvat: 

C«V\ÍS,QJVI£. CWYS>1CV&.T{\ t t v w a . MV ^ e X c o t v c o t & Y a . , VKVKYO ex. SA Í OOT&YMI Ú G f i a r a s , a o . t o t u t n . 
Sed « m e m b i i i m » ( C o r p o r i s l A y s t i c i , q u o d e s t " E c c l e s i a , n o n s u a e p e r s o n a l i t a t i Yi-
bertatique valedicit eo quod ad totum pertinet « Corpus » ad ipsumque ordinatur. 

Habet et servat sua Jura atque obligationes proprias. Orado totius Ecclesiae ut 
« societas visibilis », ut ita dicam, est orado litúrgica; orado individui christiani 

duplex vero exstat: orado quatenus « persona » et oratio quatenus « membrum » 
Corporis Mystici seu pars alicuius totius. 

Quocirca, patet quod « pietas privata » est maximi momenti pro christiano 
proque eius sanctificatione personali. 

Secundum: In Liturgia distinguí possunt: « sacrificium laudis » et « sacri­
ficium altaris », ex una parte; ex alia autem, actus exteriores — ritus, caeremo-
niae, cantus, gestus, etc. — et actus interiores quibus participans inhaeret cum 
Ecclesia actioni liturgicae. Haec duo elementa — actus exteriores, actus interio­
res — ad invicem comparari possunt sicut corpus ad animam. 

Iamvero: patet quod etiam in «pietate privata» sunt quaedam exercitia 
interiora et quaedam exteriora; quaedam quae ab uno evolvuntur, aliaque a coetu 
fidelium. 

In utroque actu, sive litúrgico sive extraliturgico, facile est invenire defectus: 
actio litúrgica penitus inanis evadit si deest interior adhaesio; actio pietatis exterior, 
itemque, si ei desit interior devotio. 

Sed defectus nonnisi per accidens dantur; oportet ad fructus per se perspi-
cere. Et in utraque actione quamplurimi reperiuntur. 

Ergo, si bene omnia perpendantur, non arguere opus est ab elementis negati-
vis — a defectu, ex labilitate humana derivato —, sed ab illis potioribus « et per 
se », quia ex natura sua omne opus sacrum producit fructus bonos. 

Et ad rem quod attinet, utraque, et Liturgia et pietas privata, « in aedificatio-
nem Ecclesiae » sunt. 

Tertium; Verissimum « Eucharisticum Sacrificium » centrum Liturgiae esse 
affirmare possumus. Sed insuper notandum est: a) non semper « sacrificium laudis » 
in Liturgia ordinatur ad « sacrificium altaris »; b) etsi centrum Liturgiae « sacri­
ficium eucharisticum », non ita hoc est intelligendum ac si centrum esset exclusive, 
qua de causa ab ipso extra arceatur « pietas privata ». Nam etiam pro ipsa, « Eu-
charistia » exstat revera centrum et fons. 

5. Quibus perspectis, iam aliquas eruere conclusiones lubet, cum signatis sche­
matis « De sacra Liturgia » numeris connexas: 

Prima: Melius determinare naturam Liturgiae naturamque « pietatis priva-
tae » oportet. 

Secunda: Ipsius pietatis privatae valorem necessitatemque in sanctificatione 
christifidelium in allatis numeris significare lucidius, opus est. 

Tertia: Aliquas formas « pietatis privatae» seu extraliturgicas, praesertim 
quae ab Ecclesia semper laudatae fuerunt atque quae « in spiritu et veritate» 
evolvuntur, laudare etiam convenit aut saltem non exempla tantum ex defectibus 
adducere aut ipsa delere. Ita ut per verbum invitatur vel per totum comma « chri-
stianus quandoque invitatur » non infirmetur robur ac vis verborum commendare 
et fovere, quae in Encycl. Mediator Dei proferuntur (cf. 1. c , pag. 584). 

Quarta: Ab schemate delere quae « panliturgismum » sapiunt, cum magno 
quidem parvipendendi exercitia extraliturgica periculo. 

Quinta: Relationem ac nexum inter Liturgiam et pietatem privatam explicare 
magis atque magis oportet, ita ut « suum cuique tribuatur », nec conflictationes 
inter utramque aut contemptus appareant. 

Sic, nec « panliturgicismo » in encycl. Mediator Dei damnato indulgentia, 
nec pietati privatae supremum primatum in vita spirituali fidelium sicut in opere 
J . et R. Maritain, Liturgie et contemplation, Desclée 1959, circa quem magnae 
exortae nostro tempore disceptationes sunt. E contrario, teste Pió XI I : « ínter 
sacram Liturgiam ceterasque religionis actiones veram repugnantiam interesse non 
posse, immo quaedam esse pietatis exercitia, quae Ecclesia religiosisque sodalibus 
summopere suadeat » (loe. cit., pag. 583). 

Et haec unitas vel máxime elucet in ipso Eucharistiae Sacramento, signum 
etiam cum sit huiusmodi inter Liturgiam et « pietatem privatam » unitatis. Nam 
«opus sacrum » quasi duabus partibus coalescere patet, litúrgica nimirum ac 
privata: « Valde consentaneum est eum, Eucharistica dape accepta ac publicis con-
clusis ritibus, se recollegere, ac cum Divino Magistro intime coniunctum, cum 
eodem, prouti rerum adiuncta concedant, dulcissime salubriterque colloqui » (loc. 
cit., pag. 556). 

Sexta: Uno verbo: loco textus in nn. 8 et 9 inclusi, alia redactio adhibeatur, 
et quae ibi proponantur, sint: a) magis magisterio Ecclesiae consona, ne regressus 
ab ipso latitet; b) magis unitas et iuvamen inter Liturgiam et pietatem privatam 
emineat quam disiunctio aut oppositio aut postpositio, ne contra pietatem pri­
vatam contemptus gignatur exinde; c) non enervetur doctrina Ecclesiae circa ni­
mios fervores aliquorum, spiritu « instaurandae Liturgiae » prolatos, cum ad ex-

trema vitanda ducit; d) utque magis, quae proponantur, consentanea sint cum 
fidelium orbis christiani indole pastorali, ita ne « Liturgia » evadat quid theore-
tice purum et perfectum, haud vero practicum. 

Ea quae in numero nono proponuntur possent fortasse in unum sic redigi: 
«Piae populi christiani exercitationes vel exercitia, si legibus et traditionibus 
Sanctae Ecclesiae conformes sint, valde commendantur et foveri iubentur; atque 
inter ipsa prima dignitate gaudent, ut patet, quae de mandato Sanctae Sedis pro 
universa Ecclesia aut de mandato episcopi pro tota dioecesi celebrantur; ita 
tamen ea ordinare oportet ut... ». 

5 
E X C . M U S P . D. FRANCISCUS MARTY 

Archiepiscopus Remensis 

Venerabiles Patres, 

Tria breviter dicenda: 
1. In primo capitulo notandum esset munus praecellens Spiritus 

Sancti in operationibus sacramentalibus, quae notio a S. Thoma expli-
catur et videtur praetermissa in schemate. 

2. Nn. 5 et 6: Indicatur sacrificium eucharisticum esse centrum et 
fontem vitae Ecclesiae. Non satis dicitur, mea quidem humili sententia, 
quod Ecclesia, essentia sua missionaria, traducere debet in sua Liturgia 
hanc functionem essentialem. Ex hoc, Eucharistia, vel melius com-
munitates eucharisticae, ut sunt paroeciae, praebere debent spiritum 
missionarium. 

Eucharistiae participantes occurrunt obviam Domino Nostro Iesu 
Christo, ad homines salvandos laboranti. Hi ex hac participatione sur-
gere debent cum volúntate missionaria. Liturgia eucharistica favere de­
bet hunc finem. 

In lin. 35, post verba « caritatem Christi trahit », opto ut addatur: 
« Communitas eucharistica spiritui missionario Ecclesiae alimentum 
praebet ». 

3. tandem. N. 22 : In hac paragrapho et in quibusdam aliis, insi­
núan videtur in missionis regionibus litúrgicas commendationes con­
cedí tantum accidentaliter ex necessitate. Si Ecclesia essentialiter ut 
missionaria habetur, in sua vita litúrgica semper parata esse debet ad 
evangelizandos omnes homines, non tantum modo secundario et acci-
dentali. 

Lin. 26 , post verba « leges parantur », opto ut addatur: « In om­
nibus regionibus vita litúrgica praebere debet alimentum spiritui mis­
sionario Ecclesiae ». Dixi. 

6 
E X C . M U S P. D. CYRILLUS ZOHRABIAN 

Episcopus tit. Acilisenus 

Rev.mi Patres ven.mi ac Fratres in episcopatu carissimi, 

Permittatur mihi, humiliter quaeso, ut nonnulla pauca proferam de 
ritu armeno, qui cum sit novissimus inter omnes ritus, saltern orienta­
les, propriusque sit minusculae gentis Armeniae, ni fallor paucissimos 
esse Ecclesiae Catholicae vel sapientissimos doctores qui eius existen-
tiam noverunt. 

Ritum armenum dixi esse novissimum inter omnes, saltern orien­
tales ritus, quamvis, teste historia ecclesiastica, Tiridates (armenice 
« Drtád »), Rex Armeniae, amicus Imperatoris Diocletiani, acerrimus 
persecutor christianorum ac deinde ope ministerii Gregorii Illumina-
toris conversus ad fidem, factus crudelissimus persecutor idolatriae, fue-
rit qui primus inter omnes reges decrevit religionem christianam esse 
religionem Status Regni Armeniae (anno 295) et ritui nostro viam 
stravit. 

Quod non significat fidem Christi non fuisse propagatam in Arme­
nia ante praelaudatum decretum regium. Iam enim a primo saeculo valde 
floridae christianitates existebant apud nos. Nostis Martyrologium Ro­
manum duo et quadragies commemorare martyres Armeniae. Inter alia 
placet mihi reminisci historiam virginum romanarum, Ripsimae et Caia-
nae, quae, impudenter persecutae a Diocletiano, fugerunt in Armeniam; 
audierant enim christianam religionem maxima ibi libértate tunc gau-
dere. Diocletianus autem, de loco fugae duarum virginum edoctus, ius-
sit Tiridati, amico suo, ut eas crudelissimis tormentis necaret. Sanctae 
virgines Ripsimae et Caianae vitam tunc sacrificaverunt pro conversione 
Armeniae. Reverá post mortem ipsarum, statim incipit historia conver-
sionis gentis nostrae ope Gregorii Illuminatoris Apostoli Armeniae 
S. Hieronymus máxime extulit zelum ac sanctitatem eremitarum et mo-
nachorum armenorum. 

Missionarii cum non essent Armeni (erant Graeci, Romani et Syri) 
singuli propria lingua Liturgiam faciebant, et prout accidit in nostris 
temporibus Ármenos fideles edocebant linguam suam patriam et quae 
ad istam pertinent, v. g. grammaticam, litteras, historiam...1 

Praeses card. R U F F I N I : Rogo te, exc.me Pater, ut redeas ad argu-
mentum de quo tractamus, mérito quidem extollitur laudibus Arme­
nia, sed non agimus de Armenia, sed de Liturgia. 

Orator: Beh allora! Quid igitur de mutationibus in Liturgia? Libri 
liturgici quales nobis traditi sunt a Patribus non sunt tangendi. Con­
cordes utique sumus omnes quaedam esse supprimenda, alia quidem 
minuenda. Tamen nobis catholicis non licet innovare nisi cum consensu 
in congressu habito, unanimiter cum fratribus nostris gregorianis (id 
est? Armeni dissidentes vel orthodoxi). 

Editiones librorum liturgicorum integrae manentes, in praxi tamen 
nihil obest quominus inter Conferentias episcopales nationales catholi-
cas, Patres conveniant quoad suppressionem aut diminutionem quorun-
dam textuum. Ita v. g., mihi videtur quod supprimi possunt orationes 
quas secreto recitat sacerdos concomitanter cum cantu Trisagii et se-
cundam ac tertiam ante sanctam Communionem; quae reverá sunt ora­
tiones gratiarum actionum post Communionem. Diminuí possunt etiam 
Epistolae et Evangelia cycli quadragesimalis quae sunt valde longa...3 

Quid de lingua vernácula? Hie firmum manet principium superius 
enunciatum, hoc est, libri liturgici non sunt tangendi. 

Gens nostra est dispersa per universum mundum. Unde hie sermo 
non valet pro Armenis linguam patriam loquentibus, nam ii intelligunt 
linguam classicam, quae non multum differt a lingua vulgari. Quod 
autem pertinet ad Ármenos xenophonos, Conferentiae episcopales na­
tionales definiré debent modalitates quibus comprehensibili modo Litur­
gia, lingua classica expressa, traducenda sit populo fideli. 

Laudetur Iesus Christus. 

In textu scripto tradito: 1 geographiam etc. cum debuissent e contrario toto 
conatu oblivisci quae sua erant, ad lucrandas Christo animas armenorum arme-
nice. Patres nostri Isaac patriarca et Mesrob monachus animadvertentes quod 
hie agendi modus restringit amorem patrium in corde armenorum, excogitarunt 
alphabetum nationale cum 36 signis. Inde statim S. Scripturae versionem curave-
runt. Componentes deinde sacram Liturgiam ex ritibus graeco, romano et syriaco 
eas coeremonias vel orationes sumpserunt quae efficaciores apparent ad excitan-
dam devotionem. Strophae hymnorum divini officii cum ordine alphabetico pro-
cedunt, ita ut facillime vulgus etiam hodiernus memoria eas retinet. 2 qui 
sunt. 3 et connexionem non habent cum mysterio diei. 

7 

R E V . M U S P. ANICETOS FERNANDEZ 
Magister generalis O.P. 

Em.mi, exc.mi et rev.mi Patres, 

Considerando quae dixit em.mus praeses, omitto quaedam, quae 
iam aliquo modo expósita sunt. Tantum pauca dicam de possibili con­
cordia inter diversas opinantium sententias de usu linguae latinae, quae 
puto posse esse utilia. Forsitan maior concordia obtinebitur si duae 
quaestiones clare 1 distinguantur. 

Prima: Utrum sit conveniens maior libertas utendi Unguis vernacu-
lis in actionibus liturgicis. 

Responsio erit afirmativa, iuxta mensuram tamen viae mediae, quae 
in schemate praevidetur, cum animadversionibus iam ab aliis 2 factis. 

Secunda: Utrum omnes sacerdotes debeant cognoscere linguam la­
tinam eamque caliere. 

Responsio erit insuper afirmativa. Optimum enim est, pulchrum 
atque utile unam eamdemque linguam et cognoscere et loqui. Alias, dif-
ficiles evaderent inter nos et communicatio socialis et adunationes si­
miles huic Oecumenico Concilio. 

At inter omnes linguas oportet latina seligatur propter tria: 
1. Quia ius habet ab immemorabili tempore acquisitum. 
2. Quia exstat lingua officialis in praesenti. Et melior est con­

ditio possidentis. 
3. Quia in lingua latina continentur immensi thesauri sapientiae 

christianae. Qui in aliis Unguis non ita abundanter inveniuntur. 
Ideoque humiliter dicam 3 optimum, utilissimum et pulcherrimum 

esset si Sacrosanctum Concilium urgeat ut omnes sacerdotes cognoscant 
linguam latinam, et laudet et confirmet quae iam statuta sunt in Ency-
clica Veterum Sapientia. Dixi. 

In textu scripto tradito: 1 deest. 2 deest. 3 deest. 
Animadversiones adiunctae: 
Ad corroboranda ea quae dixit em.mus card. Tisserant, adducere liceat exem-

pla duo, paucissimis nota, ex historia Ordinis Praedicatorum. 
1. De usu linguae Armenae in celebrando iuxta ritum Fratrum Praedicato­

rum inde ab anno millesimo tercentesimo trigésimo, usque ad finem saeculi decimi 
octavi, id est per quatuor saecula, extant testimonia multa scriptorum.1 Extant 
etiam breviarium et missale Ordinis lingua Armena typis mandata, auctoritate et 
sumptibus Sacrae Congregationis de Propaganda Fide, Venetiis apud Antonium 

Bortoli, anno millesimo septingentésimo décimo quarto. Usus linguae Armenae 
in celebrando iuxta ritum nostrum coepit quando coetus quidam monachorum Ar-
menorum, auctore Beato Bartholomaeo Podio, O. P., simul fidem Ecclesiae Roma­
nae professi, et collegialiter Ordinem Praedicatorum ingressi sunt. Qui, cum lin­
guam nullam praeter suam scirent, libris liturgicis nostris, armenice redditis, usi 
sunt.2 

2. De usu linguae graecae in Ordine Praedicatorum pauca tantum referre 
queo, gravissima tamen, ob auctoritatem Sedis Apostolicae, quam involvunt. 

Anno Domini millesimo tercentesimo nonagésimo octavo, die vigésimo quinto 
februarii, Bonifacius Papa nonus concessit fratri Maximo de Constantinopoli, O. P., 
ut sacra in lingua Graeca, servato ritu Fratrum Praedicatorum, celebrare possit.3 

In ea constitutione Pontifex fratrem Maximum sic alloquitur: « ... tu desideras 
missas et alia divina officia in praesentia populi alta voce in Graeco sermone cele­
brare, dicere, legere vel cantare; ad id videlicet ut catholici praefati in partibus 
praelibatis ad ipsarum missarum et divinorum officiorum celebrationem pro tem­
pore crebrius confluant et ferventius intersint eisdem... 

« . . . Nos itaque qui cunctorum fidelium animarum salutem intensis deside-
riis affectamus..., ut in eisdem partibus Graeciae... missas et alia huiusmodi officia 
celebrare in praefata lingua, alias tamen iuxta ritum et institutionem Ordinis Fra­
trum Praedicatorum... libere et licite valeas... tenore praesentium indulgemus ». 

Consensio Bonifatii noni ad effectum mox deducta est. Libros litúrgicos do­
minicanos graece vertit vir doctissimus, graecus catholicus, unus ex eis qui graeca 
studia in Italia instauraverunt, Emmanuel Chrysolaras. Qui, cum sacerdos fieri 
cuperet, anno millesimo quadringentesimo sexto, die decimonono februarii, ab In-
nocentio papa séptimo impetravit « ut possit promoveri ad omnes sacros ordines 
iuxta ritum Sanctae Romanae Ecclesiae, necnon officium divinum iuxta dictum 
ritum, et ab ipso de latino in graecum translatum, celebrare, vel faceré celebran-
per sacerdotem idoneum ». 4 

Anno etiam millesimo quadringentesimo quinquagesimo séptimo, die secundo 
octobris, Callistus papa tertius fratrem Simonem de Candia, O. P., Priorem Provin-
cialem Graeciae, inquisitorem haereticae pravitatis in Graecia constituit, eique 
praeter alia sequens privilegium concessit: «Damus insuper et concedimus tibi 
licentiam missam celebrandi in lingua Graeca, modo tamen latino, iuxta tuam di-
scretionem, et praesertim a " Te igitur " inclusive ad " Pater noster " exclusive ». 5 

Itaque per dictas bulks Bonifatii noni, Innocentii septimi et Callisti tertii sunt 
quaedam antecedentia quae illustrant concessionem Pii Papae XII super usum 
linguae hebraicae in celebrandam missam romanam. 

NOTAE 

1 De liturgia Armeno-dominicana, praesertim de prima translatione brevia-
rii, agit M. A. van den Ouderijn O. P., Das Offizium des heiligen Dominicus des 
Bekenners im Brevier der " Fratres Unit ores ", von Ost-armenien, Romae (Insti-
tutum historicum FF. Praedicatorum) 1935. Cf. etiam R. Loenertz O. P., La 
Société des Freres Pérégrinants. Etudes sur I'Orient dominicain, ibid., 1937, 
141-150. 

2 Narratio Ambrosii Taegii (qui florebat saeculo décimo quinto in decimum 
sextum vertente) edita est in Archivum FF. Praedicatorum, 10 (1940), 279. 

3 Constitutio Bonifatii IX edita est in Bullario Ordinis FF. Praedicatorum, 
t. I I , Romae 1730, 370 n° xcvii. Denuo typis mandavit b. m. Ioannes Card. Mer­
cad in Studi Bizantini e Neoellenici, 4 (1933), 315, eamque commentario illu-
stravit. Repetitum in G. Mercad, Opere minori, t. I l l (Studi e Testi, 79), Cittá 
del Vaticano 1937, 467-468). 

4 Bulla Innocentii VII periit. Summarium, in Archivo Vaticano servatum, in-
venit et publici iuris fecit eiusdem Archivi praefectus, b. m. Ángelus Mercati in 
Stoudion, 5 (1928), 66. Repetiit frater eius Ioannes Cardinalis in Studi e Testi, 
56 (Cittá del Vaticano, 1931), 491. Qui et ostendit in verbis « officia divina » in-
cludi celebrationem missae. 

5 Bullam Callisti I I I edidit G. Hofmann S. I. in Miscellanea Giovanni Mer­
cati, t. I l l {Studi e Testi, 123) Cittá del Vaticano 1946, 213. 

Animadversio in prooemium: 
1. In lin. 18 ss. pag. 157 haec leguntur: « Unde, dum Liturgia cotidie Eccle­

siam interne aedificat in templum sanctum in Domino..., in habitaculum Dei in 
Spiritu (Eph. 2, 21-22), usque ad mensuram aetatis plenitudinis Christi {Eph. 
4, 13)» . 

2. In his verbis aliqua minus vera continentur. Etenim: 
1) Neque Ecclesia interne aedificatur per Liturgiam, sed per gratiam et 

caritatem. Liturgia vero est medium externum et sociale communicationis horum 
bonorum. 

2) Neque citationes Sancti Pauli quae in medium afferuntur ad Liturgiam 
pertinent. 

3. Unde proponitur textus cum exclusione verbi interne et sine referentia ad 
epistolam paulinam. Qui textus sic se haberet: «Unde, dum Liturgia cotidie 
Ecclesiam aedificat in templum sanctum in Domino, in habitaculum Dei in Spiritu, 
usque ad mensuram aetatis plenitudinis Christi ». 

Formula, prout castigata proponitur, censetur vera. 
Animadversio in prooemium et n. 2: 
1. In lin. 9 et ss. pag. 157 legitur sic: « Liturgia enim, per quam, máxime 

in suo centro, divinae scilicet Eucharistiae sacrificio, opus redemptionis exercetur ». 
Et in lin. 30 et seq. pag. 159 : ..« sed etiam opus salutis, quod annuntiabant 

(apostoli) per sacramenta efficerent ». 
2. Sacrificium redemptionis et opus redemptionis de quibus sermo est in 

textibus praecitatis peracta et consummata fuerunt in cruce et in resurrectione. Ex 
tunc iam amplius opus non est alterius sacrificii ad redemptionem peragendam ne­
que perficiendam. 

Reformatores missae sacrificium reiciebant, inter alia, quia derogabat effica-
ciam sacrificii cruris. Necessitas sacrificii missae signum erit inefficaciae sacrificii 
cruris. 

Doctrina vero catholica in Tridentino sancita asserit et Missae et cruris sacri-
ficia vere efficacia esse. Unumquodque munus suum implet. In cruce redemptio 
perficitur et consummatur. In missa vero redemptio iam peracta applicatur. 

3. Qua de causa, et ne ansa daretur aequivocationi, aequivocum verbum exer­
cetur in secreta dominicae IX post Pentecosten adhibitum et in textu schematis 
reportatum, mutandum erit, et loco ipsius usitandum verbo applicatur, prout fit 
in sess. XXII, cap. I Tridentini. 

Similiter, loco asserendi quod apostoli per sacramenta efficiunt opus salutis 
vel redemptionis, melius erit asserere quod ab ipsis, per sacramenta opus redemp­
tionis vel salutis applicatur. 

Textus ergo remaneret sic: « Liturgia enim, per quam, máxime in suo centro, 
divinae scilicet Eucharistiae sacrificio, opus redemptionis applicatur»; « ... sed 
etiam opus salutis quod annuntiabant (apostoli) per sacramenta applicarent ». 

Animadversio in n. 3: 
1. N. 3 huius constitutionis loquitur de praesentia Christi in actionibus litur­

gicis unius alteriusve generis. In lectione scilicet et explicatione Scripturarum; in 
laudibus quae Deo Patri persolvuntur; in sacramentis; et in sacrificio Missae. 
Perspicuum tamen est praesentia Christi non esse idéntica in praedictis rebus. 
Nec proinde virtus, quae ex praesentia deriva tur. Sequitur inde diversitas effica-
citatis actionum liturgicarum, quia eficacia a natura praesentiae quamplurimum 
pendet. Et sequitur insuper diversitas graduum necessitatis participandi in talibus 
actionibus ad vitam christianam turn cleri turn populi christiani nutriendam. 

Haec diversitas efficacitatis quae datur inter liturgias sacrificialem, sacramen-
talem et deprecatoriam, maximi momenti est insuper ad rectam intelligentiam eo­
rum quae de institutione et vita litúrgica cleri et populi christiani in numeris 11-14 
apponuntur. Et ad rectam intelligentiam eorum etiam quae in capitibus « De sacro-
sancto Eucharistiae mysterio », « De Sacramentis et Sacramentalibus » et « De 
Officio divino » docentur. 

2. Quapropter proponerem ut n. 3 redigeretur sic: « Ad tantum ergo opus per-
ficiendum, Christus Ecclesiae suae semper adest in actionibus liturgicis. Adest ut 
magister, ipse qui misit apostólos ut docerent,1 asserendo Ipsum audire qui eos 
audissent. Adest ut primus orans, ipse qui caput est totius Ecclesiae orantis.2 

Adest ut potestatem excellentiae in sacramentis habens, ipse a quo efficacitatem 
obiectivam sacramenta accipiunt.3 Adest, insuper, ut victima et sacerdos, ipse qui 
cotidie semetipsum ofiert Deo Patri in altari, sacerdotum ministerio.4 

« In hoc opere perfeetae Dei glorificationis... » (sequitur ut in schemate). 

1 Matth. 28, 19-20. 
2 Hebr. 7, 25. 
3 Summ. Theol. I l l , 64. 
4 Cone. Trid., Sess. XXII, cap. 2. Denz. 940. 

8 

E X C . M U S P. D. HENRICUS JENNY 
Episcopus tit. Lycaonensis, aux. Cameracensis 

Venerabiles Patres, 

Emendationes quasdam proponere velim...1 

1. Pag. 160, n. 2, lin. I I . . . 2 Supprimenda essent verba: « Sacra­
menta administrando ». Agitur enim hie 3 de Missa, in qua duae partes 
inter se connexae inveniuntur: scilicet Verbum Dei quod annuntiatur, 

et sacramentum Corporis Christi quod offer tur. Textus primitivus 4 ita 
voluit intime coniungere: fidem et Sacramentum, mensam Verbi et men-
sam Carnis Domini, quae mensa única est. Etenim Verbum Dei caro 
factum unicum est...° 

2. In eadem pagina, n. 3, lin. 2 1 , proponerem ut supprimantur 
verba: « et explicantur ». Et non explico quia iam dictum est? 

3. Pag. 161, n. 5, lin. 10, legitur: « in suo centro quod est di-
vinae Eucharistiae sacramentum ». Haec clausula videtur supprimenda.7 

Non agitur hie solummodo de Sacramento Eucharistiae in stricto sensu. 
Omnes sciunt Eucharistiam esse culmen et fontem. Agitur hie de Litur­
gia, id est, si vultis, de Eucharistia, sed amplissima; splendor enim Eu­
charistiae fulget omnimode in tota Liturgia et non solum in Sacramentis 
ipsis, sed etiam in anno Domini, in Paschate, ... 8 in festis, in dominicis, 
in ritibus, etc. Tempus est ut pulchritudinem et amplitudinem nostrae 
Liturgiae melius cognoscamus, quae est gloria Domini in actione salutis, 
Epiphania Christi pro nostris temporibus, ita ut homines ad caritatem 
et unitatem ducantur? 

4. In n. 6, lin. 29 : « Filii Dei fiant per Baptismum ». Addatur: 
« in aqua et Spiritu Sancto », ut nominetur Spiritus in isto capite.10 

5. Pag. 165, n. 19: de mente biblica. 
Rogo ut addatur: « declaratio », vel Patribus mittatur declaratio,11 

quae pro explanando textu parata est et ad commissionem centralem 
proposita... 1 2 

Non possumus Liturgiam renovare sine intelligentia et amore Scrip­
turae. Liturgia est enim quodammodo Biblia ipsa semper in actu; per 
Liturgiam Ecclesia denuo verba Dei audit, facta salutis annuntiat, Chri­
stum profitetur Dominum et in adven tum Domini homines ducit. 

Haec est ratio cur stylo concreto et biblico usi sunt qui exararunt 
hunc textum. Dicunt quidam poeticum esse stylum. Si poeticus est, 
universa Biblia poética est, quia facta histórica concreta de Iesu Christo 
narrat, et de populo Dei, qui noster est. 

De hoc stylo addo verba alia. Dicunt13 aliqui hunc stylum non esse 
conciliarem, non esse pro Concilio.14 Stylus est priorum Conciliorum. 
Patres venerabiles et sapientes, humiliter rogo vos ut attente vigiletis, 
ne sub specie verae doctrinae et verborum proprietatis, ille dicendi mo­
dus quem multos ut pulchrum laudasse audivimus, et toto transvertatur. 
In nostro casu stylus menti et sensui concordat. Experto, velitis credere 
Roberto! Si mutatur textus, mutabitur mens et sensus.1S Quomodo non 
esset conciliaris hie modus dicendi qui ex Evangelio et Sancto Paulo ve-
nit? Haec est lingua Patrum et Scripturae. In nostris temporibus veri-
tatem non in doc tis et quasi extrañéis verbis proponamus. Pr oponer e 

debemus, sed ducamus ad hunc font em aquae vivae 1 6 quae fluxit a 
Scriptura. Haec est divina Sapientia. Sicut Apostoli in primitivo Eccle­
siae tempore, testimonium Resurrectionis clamare, praedicare debe­
mus... 1 7 Unus est qui mortem superávit, unus 1 8 qui resurrexit, qui venit 
ut vitam habeant et abundantius habeant... 1 9 Coram mundo universo, 
per Liturgiam renovatam, poterimus Pascha annuntiare, et per myste­
rium paschale, de Christo glorioso semper 2 0 vivere. 

6. Pag. 167, n. 25. Proponere vellem aliquid addendum de cate-
chesi. Non solum de catechesi litúrgica quae fit21 in actu ipso litúrgico, 
sed de catechesi tota quae, . . . 2 2 proh dolor, adhuc abstracta et . . . 2 3 scho-
laris est. Debet esse catechesis litúrgica, id est, « a Liturgia inspirata », 
in Scripturis fundata, et ad Liturgiam celebrandam ordinata, ita ut 
viventes in Christo, christiani vere sint, et ita in operibus quotidianis 
Dei testes atque hominibus fraterna caritate coniuncti homines.24 Dixi. 

In textu scripto tradito: 1 textui, quem prae oculis habemus. 2 Secun­
dum meam sententiam. 3 Haec clausula forsitan addita est ne alia sacramenta 
obliviscamur. Sed in hoc textu de quanam re agitur? Agitur. 4 Commissio 
praeparatoria. 5 Si adderetur clausula illa « Sacramenta administrando », sen­
sus huius textus everteretur. 6 (« Ipse est qui loquitur dum verba S. Scrip­
turae in Ecclesia leguntur et explicantur »). Christus est enim qui loquitur dum 
verba S. Scripturae in Ecclesia leguntur; sed quando verba Scripturae explican­
tur, non est ipse Christus qui loquitur, sed minister, qui bene forsan explicat, puto 
et spero, sed iam non est Scriptura Sacra. 7 Cur videmus saepius in hoc ca­
pite talem explicationem quae vim significationis minuit et, ut ita dicam, ener-
vat? 8 et. 9 Idem dico de titulo n. 6 in eadem pagina. Restituatur textus 
primitivus huius tituli: « Est tamen (liturgia) culmen et fons » (non « Eucha­
ristiae sacrificium »). 1 0 saltem semel in isto capite. De Spiritu Sancto et de 
Tribus Personis loquendum esset in toto hoc capite. Ita legeretur: « per Bapti­
smum in aqua et Spiritu Sancto, conveniant in unum etc. ». 1 1 deest. 1 2 Me­
lius esset ut textus ipse abundantius loquatur de Scriptura Sacra, et non solum 
de verbis in ea con ten tis, sed praesertim de factis quae per Bibliam ad nos annun-
tiantur de mirabilibus Dei, quae ipse patravit pro salute mundi. 1 3 Dicunt 
etiam. 1 4 deest. 1 5 deest. 1 6 Si volumus, in nostris temporibus, homi-
num fratrum nostrorum exspectationi responderé, veritatem non in doctis et quasi 
extrañéis verbis proponere, debemus eos ad hunc fontem aquae vivae ducere. 
1 7 Omnes homines moriuntur, iam mortui sunt, sed et vivere volunt. Et Deus 
vult ut vivant homines. 1 8 deest. 1 9 Christus heri et hodie, ipse et in 
saecula. 2 0 et semper vivente nos. 2 1 potest fieri. 2 2 saepe. 2 3 pure. 
2 4 deest. 

9 

E X C . M U S P. D. MARCUS M c G R A T H 
Episcopus tit. Caeciritanus, aux. Panamensis 

Venerabiles Patres et Fratres in Domino, 

Voluerim referre orationem inventam in prooemio, lin. 26: « Qua­
re Sacrosanctum Concilium, dum declarat se in praesenti constitutione », 
et1 in lin. 26, pag. 158: « nihil velle dogmatice definiré... etc. ». Mihi 
videtur oratio « nihil velle dogmatice definiré »2 nimis dicere. 

In schemate de sacra Liturgia, sicut legitur in linea sequenti, 27, 
principia Liturgiae in mentem revocantur ad normas practicas statuen-
das. Quamvis pauca et generalia, haec principia sunt magni momenti 
ideoque hie inveniuntur. Nulla vera renovatio seu reformatio Ecclesiae 
secure navat nisi habeatur clara visio theologica finium per sequen tium. 
Theologia pastoralis, etenim, est semper primo loco theologia, ex qua 
fines actionis apostolicae statuuntur, antequam quaerantur media apta 
eisdem. 

Proinde, prae mente habentes intentionem magis pastoralem huius 
schematis, in quo nulla definido invenietur, nihilominus tribuemus brevi 
expositioni principiorum doctrinalium munus suum de fundamento ser­
vando. Clarius 3 esset, meo iudicio, in lin. 26 scribere, loco orationis 
iam allatae: « Quare Sacrosanctum Concilium, dum declarat se in prae­
senti constitutione potius pastoralia quam dogmática tractare, de fo-
venda tamen... etc. », vel quid simile. 

Schema generatim mihi valde placet quoad contentum et stylum.4 

Non obstante, mihi videntur haberi in incisis quae 5 de doctrina agunt, 
aliquae impraecisiones, neque videntur omnia elementa bene et con-
cinne connecti una et compacta expositione. Hoc forsitan deberi potest 
mutationibus textu effectis multis manibus in transitu per commissio-
nem liturgicam praeparatoriam et aliam commissionem praeparatoriam 6 

centralem. Doctrina totius schematis debet certe certius a theologis pe-
ritis recognosci, iuxta nova vota hie in congregationibus generalibus 
expressa, ut eadem quae iam in schemate inveniuntur accuratius et con-
cinnius redigantur. 

... 7 Nullo modo, tamen, videtur approbanda suggestio alicuius Patris 
rem doctrinalem huius schematis remittendi alterae commissioni, scilicet, 
de fide et doctrina morum. Hie modus procedendi nullibi statuitur, in 
quantum scio, in methodo a Concilio sequenda; et impossibilis in praxi 
evadit. 

Verum est quod Concilium Tridentinum materiam omnem dispo-
suit in duas partes: de fide et de disciplina. Aliquo simili modo in 
Concilio Vaticano I quaestiones doctrinales generaliter relictae fuerunt 
commissioni theologicae. E contra, in praesenti Concilio Oecumenico, 
evidens fit examine schematum, quanta materia doctrinalis invenitur in 
pluribus schematibus varus commissionibus commendatis, v. gr. in sche­
mate de unitate Ecclesiae, in hoc nostro schemate de sacra Liturgia, et in 
aliis postea videndis de natura status perfectionis, etc. Ad rem suam doc­
trinalem et pastoralem apte peragendam, omnis commissio constituitur a 
viginti quattuor Patribus Concilii, et adiuvatur ab omnibus illis peritis 
theologis quos vult vocare. Quandoque, si ita vult, quaecumque com­
missio potest8 cum alia commissionem mixtam formare ubi agi potest 
de negotio utrique communi. In laboribus commissionum praeparato-
riarum omnis commissio — etiam de fide et doctrina morum — debuit 
sua schemata commissioni centrali praebere approbanda9 vel emen-
danda. In methodo nunc in Concilio sequenda, nisi fallor, nulla com­
missio vocatur centralis. Omnes inserviunt et oboedire debent Con­
cilio ipso, i. e., collegio Patrum Conciliarium, cum Petro sedentium. 
Concilium ipsum (i. e., Summus Pontifex una cum omnibus episcopis), 
hic supreme iudicat. Munus est uniuscuiusque commissionis, unaquaeque 
in sua propria competentia, tantum auscultare vota Patrum Concilii super 
schemata proposita et, iuxta eorum vota, schemata reformare seu redi-
gere donee a Concilio approbentur. 

Denique, aliqua velim dicere de lingua latina seu de argumentis al-
latis et afferendis in hac materia. Principaliora argumenta pro lingua 
vernácula in Liturgia sunt pas tor alia et theologica, quae heri ab excmo 
Domino Rau ex Argentina bene, optime, expósita fuerunt. Voluerim ali­
qua ex his argumentis clarius invenire 1 0 in textu schematis, quia eluci-
dant normas practicas postea dandas, et quia etiam 1 1 clare demonstrant 
positivas rationes pro usu linguae vernaculae in Liturgia, ut non appa-
reat sicuti aliqua exceptio mere toleranda. 

Illi qui nolunt12 admittere usum vernaculae in Liturgia pollent etiam 
bonis argumentis; sed fatendum est illos saepe argumenta sua 1 3 nimis 
extendere, iuxta illud axioma, « Qui nimis probat nil probat ». Su­
man tur aliqua ex hisce argumentis. 

a) Multi locuti sunt de sacra et venerabili lingua latina... 1 4 

Praeses card. R U F F I N I : Exc.me Domine, ne repetas quod iam dic­
tum est. 

Orator: Bene. Deinde 1 5 pervenimus ad ultimum argumentum con­
tra linguam vernaculam, ex auctoritate S. Sedis et eius decisionibus in 

re sumptum. Revera doluit quod aliquis 1 6 orator nomen dederit « nova­
tores » iis qui vernaculae linguae in Missa favent — nomen quod in lo-
quela Conciliorum applicatur tantum haereticis... 1 7 Sic non videtur in-
telligenda res 1 8 ñeque dicenda. E converso, renovationem utique quae-
rimus, uti nos Summus Pontifex . . . 1 9 exhortat. 

Dicenda deinde 2 0 sequentia: 
1. Nemo nostrum ignorat existere plures prohibitiones modernis 

temporibus contra vernaculam in Missa, a Summis Pontificibus et Con-
gregationibus Romanae Curiae emissas. 

2. Attamen existunt etiam permissiones in eadem re — recenter 
datae: v. g., in ritualibus plurium nationum, in Missa . . . 2 1 intra Sinenses, 
in restaurata Liturgia Vigiliae Paschalis, etc. 

3. Perspicuum nobis omnibus est in hac materia tractari22 de re 
disciplinaria. Si in re doctrinali potest haberi evolutio quaedam — in 
eodem sensu, eodem dogmate, sicut dixit23 I Concilium Vaticanum — 
potiori ratione etiam in regulis practicis cultus. Sic inter litteras encycli-
cas Rerum novarum, Quadragesimo anno et Mater et Magistra magnus 
observatur progressus doctrinalis... 2 4 Et25 simili modo prohibitiones di-
sciplinariae saeculi xix contra versiones vernáculas S. Scripturae et mis­
salis pro populo sub Papa Leone X I I I lapserunt. 

4. Ultimo, Summus Pontifex nos omnes Pastores Ecclesiae adunavit 
in Concilium ad renovationem Ecclesiae in sua missione et in suo cultu. 
Voluit audire et audivit multas voces pastorum qui vernaculam in Missa 
petierunt. Ex his votis, habemus ante nos schema, ab ipso Summo 
Pontifice approbatum2h principium statuens introductionis vernaculae in 
Missam — quidem iusta cum moderatione. Sumus in Concilio. Hie non 
loquuntur pastores singillatim neque... 2 7 Congregationes Romanae Curiae 
ut tales. Iuxta Codicem Iuris Canonici: « Concilium Oecumenicum su­
prema pollet in universam Ecclesiam potestate » (c. 228) . Procedamus 
omnes simul, deinde, ad renovationem Ecclesiae quam tempus exigit, sub 
auctoritate et approbante Summo Pontifice 2 8 qui nos . . . 2 9 praesidet, me-
diantibus em.mis praesulibus, et nos 3 0 in fide confirmat et in disciplina 
nos conducit.31 Dixi. 

In textu scripto tradito: 1 deest. 2 deest. 3 ponendo. Hoc considerato, 
melius. 4 2. Melior expositio partis doctrinalis: Mihi valde placet schema gene-
raliter sumptum — quoad argumentum et stylum. 5 qui. 6 deest. 7 3. Nul­
la Commissio in Concilio valet iudicare alias: 8 Semper licet ut una Com­
missio petat. 9 ad probanda. 1 0 4. De lingua vernácula in Liturgia: 
Urgatur ratio theologica solida in textu pro usu illius. Principaliora argumenta 
pro linguae vernaculae usu in Liturgia sunt pastoralia et theologica — actuosa 
participatio populi Dei, verum subiectum cum Christo actionis liturgicae, per res, 

gesta et signa intelligibilia etc. Haec argumenta iam ab exc. D. Rau, ep. ex Argen­
tina, heri expósita, debent clarius inveniri. 1 1 etiam quia. 1 2 5. Refellitur ex-
cessus aliquorum argumentorum contra vernaculam in Liturgia. Illi qui nolunt 
omnino. 1 3 deest. 1 4 Tamen linguae latinae sacralitas omnino non ratione 
latinitatis competit sed tantum quia in Liturgiam assumpta est. Ergo aequo iure 
omnes aliae linguae sacrae fiunt, si in Liturgia adhibentur, sicut de facto fit 
in aliis ritibus Ecclesiae Christi, et in ipso ritu romano, sicut ab em.mo card. Tis-
serant docte demonstratum fuit ante aliquos dies in Congregatione generali. 

b) Multa etiam dicta sunt de mysterio praeservando in Liturgia. Argumen-
tum examinandum est. Comparado religionis christianae cum aliis religionibus quae 
linguam arcanam servant ad mysteria inculcanda non nimis placet, quia sapit ma-
giam et quia non sufficienter considerat differentiam essentialem ortam ex facto 
quod Deus nobis loquitur per Filium suum, verbis intelligibilibus in se, quamvis 
nobis communicent mysteria divina. Mysterium in Liturgia insinuatur melius silen-
tio quam per linguam incognitam. Ceterum qui voluerit laicos non intelligere lectio-
nes S. Scripturae in Missa, quia ex eis scandalum sumere possent, eodem modo 
arguitur ac illi qui saeculis praeteritis libros sacros ipsos noluerunt in vernácula 
pro fidelibus permitiere. Utique Scriptura explicanda est, notis et commentariis, 
sed explicado supponit etiam lecturam, et ipsa lectura nunc ab Ecclesia indulgen-
tiis praemiatur. 

c) Item pro aliis argumentis quae nimis probant. Bene insistitur v. g. in 
usum linguae latinae in studiis seminarii, sicut a Summo Pontifice recenter in Vete-
rum Sapientiae factum est; sed nil ex hoc adducendum respectu laicorum et eius 
participationis in Liturgia. 

d) Item speramus fore ut cantus gregorianus semper colatur in monasteriis, 
et in festis habeatur sollemnioribus pro fidelibus quandoque lingua latina, saltem 
ex parte. Sed hoc non obstat quod fideles possint simpliciores modos cantare, latina 
vel vernácula lingua, sicut iam multis locis probatum est; neque possumus amplius 
spectare de fidelibus respectu cantus gregoriani. Historice constat etenim quod ini­
tio medii aevi in quantum cantus pluribus neumatibus ornatus fuerit, eo minus 
cantabant laici, relinquendo cantum sive monachis sive aliis peritis in cantu. 

e) Item respectu peregrinorum, militum etc. Dicitur quod Missa ubique et 
totaliter praeservanda est latina lingua ut viatores eandem coeremoniam semper 
inveniant. Quaeritur autem, utrum debeamus Liturgiam ubique terrarum regere 
ex consideratione huiusmodi quae parvi momenti est extra regiones ut ita dicam 
« turísticas ». Ceterum, nihil impedit quominus Missa latina lingua integre cele-
bretur quando numerus peregrinorum vel alia causa id exigat. Ut bene memoravit 
aliquis orator heri, in schemate de quo agimus tribuitur facultas usus linguae ver­
naculae in Missa, non autem imponitur obligado. 

/) Revera prae oculis habendum est constanter illud principium aureum 
in hac materia — quod usus linguae vernaculae in Liturgia relinquatur conferentiis 
episcoporum, approbante S. Sede. Neque imponatur vernácula nolentibus; neque 
prohibeatur volentibus. Videant pastores de salute animarum eis commendatarum. 

g) Ne confundatur unitas vitalis cum aliqua uniformitate mechanica et mor­
tífera. Certum est quod lingua latina roborat unitatem ritus romani. Sed ad hoc 
sufEceret ilia via media iam a pluribus proposita: i. e. latinam linguam in editio-
nibus typicis necnon aliquibus partibus Liturgiae potius sacerdotibus propriis prae-
servandi. Uniformitas mechanica quae oritur ex usu exclusivo latinae linguae in 

omni parte Liturgiae, esset potius signum debilita tis: quia unitas in multitudine 
diiEculter servari potest eaque de causa multitudo cohiberi deberet, etiam in Eccle­
sia, uniformitate externa. E contra, si lingua vulgaris in Liturgia Missae permit-
titur, vigilantia Ecclesiae habet multa alia media, ut tueatur eius doctrinam in-
corruptam; experientia hoc docet quod attinet ad editiones S. Scripturae, cate-
chismi, librorum theologiae ac spiritualitatis, in lingua vernácula confectas. 
15 h) tandem. 1 6 quidam. 1 7 seu iis qui adversarii sunt auctoritati Sum­
mi Pontificis. 1 8 res intelligenda. 1 9 ipse. 2 0 deest. 2 1 catechu-
menorum. 2 2 tractare. 2 3 uti docuit. 2 4 socialis. 2 5 deest. 
2 6 recognito. 2 7 inveniuntur. 2 8 ipsius Summi Pontificis. 2 9 in hoc 
congregavit et qui nos. 3 0 nosque. 3 1 roborat. 

Praeses card. R U F F I N I : Tempus concessum semper servetur! 

10 

E X C . M U S P. D. ZACHARIAS R O L I M D E MOURA 
Episcopus Cajazeirasensis 

Em.me Princeps, venerabiles Patres, 

1. In n. 21 schematis de sacra Liturgia, in lin. 3 pag. 166, tollenda 
censemus haec verba: « Ordinariis singularum provinciarum vel regio-
num, vel etiam Conferentiae episcopali nationali... », et ponenda: « Con-
ciliis Plenariis, ad normam canonum 281-292 ». 

2. In fine eiusdem n. 21 post verbum « recognitis » addatur: « ac 
proba tis ». Deinde, sequen tia declaren tur: « Haec Concilia Plenaria 
a Conf eren tia episcopali nationali, post consultos episcopos singularum 
provinciarum, sedulo parentur ». 

3. In n. 24 , in lin. 16, pag. 167, tollenda censemus verba: « Sit 
vero Conferentiae episcopalis in singulis regionibus » et eius loco ut 
supra ponenda: « Sit vero Conciliorum Plenariorum ». 

Ratio: Harum emendationum mens ea est ut in re tanti momenti 
caute vitetur, secundum illud cognitum: « Quot capita, tot sententiae », 
multiplicatio rituum localium, ex qua magna animorum confusio mox 
sequeretur; nam, etiam in re litúrgica Ecclesia Romana, quae Cathedra 
Sancti Petri honoratur et in quam, velut in signum levatum, nationes 
conspiciunt, symbolum est illius unitatis quae in omnium volúntate est. 

Ad ea quae in schemate de sacra Liturgia sub n. 24 de lingua litúr­
gica et n. 27 de actuosa participatione fidelium continentur, haec viden­
tur notanda: 

1. De vernaculi usu in sacra Liturgia, humiliter affirmo eum non 
esse unicum medium actuosae participationis populi in sacris actionibus. 

Sumus coram altissimis mysteriis. Remanebit semper aliquid arcani, 
quod tantum in patria caelesti, auxiliante lumine gloriae, satis intel-
ligemus. 

2. Etiam non video qua ratione lingua latina ianuam Ecclesiae 
fratribus separatis claudat, cum latinitas, in Germania, Hollandia, 
Britannia Maiori et Statibus Foederatis Americae Septemtrionalis, magni 
habetur. 

3. De actuosa participatione fidelium in sacra Liturgia auderem 
memorare ut locus sit silentio ad reflexiones quae colloquium hominis 
cum Deo semper paraverunt, secundum Mam Scripturam:1 « Bonum est 
praestolari cum silentio salutare Dei » (Lamen. I l l , 26) . . . 2 

4. Serenitate et firmitate apostólica qua fruimur, non debemus 
confundere legitimam participationem liturgicam cum innovationibus 
et exaggerationibus quae in diversis orbis regionibus apparent. 

Utinam voces venerabilium Ecclesiae traditionum in auribus nostris 
sonent. Dixi. 

In textu scripto tradito: 1 deest. 2 Desolatione desolata est omnis terra 
quia nullus est qui recogitet corde. 

11 

E X C . M U S P. D. G E O R G I U S KEMERER 
Episcopus Posadensis 

Venerabiles Patres, 

In scripto meo viginti subsignationes episcoporum babeo, et ideo 
non tantum nomine proprio sed horum episcoporum loquor. Ex quinqué 
punctis tantummodo sumam duo, brevitatis causa, cetera tradam secre­
tario generali.1 Patres Conciliarii subsignantes iudicant schema de sacra 
Liturgia generaliter sumptum bonum, immo optimum esse; et hoc prae­
sertim quia nititur rationibus pastoralibus et omnino conforme est cum 
sana et recta traditione Ecclesiae. 

... 2 Ideo, Patres Conciliares, mecum subsignantes, exoptant ut hoc 
schema in genere sumptum, ab omnibus Patribus Concilii recipiatur, 
ita ut modificationes schemati faciendae pastoralem orientationem prae 
se ferant... 3 

Primo: Schema variis in locis loquitur de necessitate restaurandi litur­
giam Verbi. Exempli gratia, quando dicit, pag. 161, art. 5, lin. 13, « An-
tequam homines ad Liturgiam accederé possint, necesse est ut ad fidem 

et conversionem vocentur », et citantur verba S. Pauli « Quomodo invo-
cabunt » etc. In alio loco schematis dicitur: « Christifideles cum verbi 
turn corporis Domini reficiantur », et iterum, « Fidelibus cum mensa 
eucharistica, etiam ditior mensa verbi paretur ». Ideo propono ut4 ad 
n. 25, pag. 167, inter paragraphum secundam et tertiam sequens pa­
ragraphias addatur: 
« Specialis Liturgia Verbi, qua talis, restauretur pro solemnioribus vigi-
liis et feriis atque pro dominicis et festis. Haec Liturgia Verbi Dei ma-
ximi momenti est pro illis locis qui sacerdote carent, quippe cum Dia-
conus, si habebitur, vel etiam vir laicus ab episcopo delegatus, illam 
agere possit ». 

Ratio additionis: Huiusmodi Liturgia Verbi antiquitus habebatur 
et medium erat efficax, quodammodo unicum? docendi fideles. Hodie 
in multis locis, praesertim in Missionibus et in America meridionali, 
pauci sunt sacerdotes, et ita fit, ut christifideles rarissime, immo per 
annos, nihil audiant de Deo et de fine ac salute hominis.6 

Et nunc secundo,7 ad n. 24 (pag. 167). Maneat ita articulus:8 « La­
tinae linguae usus in Liturgia occidentali servetur. Cum tamen in non 
paucis ritibus vulgati sermonis usurpado », et hie mutatio,9 « non so­
lum valde utilis, sed etiam necessaria videatur, amplior locus ipsi in 
Liturgia tribuatur ». 

Et postea:10 « Sit vero Conferentiae episcopalis limites et modum 
linguae vernaculae in Liturgiam admittendae statuere, actis a S. Sede 
recognitis ». 

Declaratio: Nolo afierre argumenta positiva pro lingua vernácula 
in Liturgia adhibenda. Haec argumenta multo ties allata sunt et illis 
to to corde adhaereo. 

Duo tantum dicam: 
1. Hisce diebus cum de Liturgia agebatur et etiam de Unguis 

in ea adhibendis, audivimus haec ut argumentum: quod quaedam iam 
a Códice canónico vel Decretis a Sancta Sede statuta sunt. Sed notandum 
est quod sumus in Concilio, et Concilium est magisterium extraordina-
rium Ecclesiae et maxima pollet auctoritate. Ideo, quae iam statuta sunt 
utique gaudent vi legislativa adhuc 1 1 sed praesertim valent ut docu­
menta ad nos illustrandos, sed non valent ut aliquid omnino 1 2 absolu-
tum et definitivum. 

Ergo concludendum est: si quid mutabitur, et speramus fore ut 
non pauca mutentur, et quidem a Concilio, i. e. a nobis cum Summo 
Romano Pontifice, et a Romano Pontifice nobiscum. 

2. Lingua latina a multis ut signum vel medium unitatis in 
Ecclesia habetur. Sed, quaero,13 quid de orientalibus qui ad unitatem 



522 ACTA CONC. VATICANI II - P E R I O D U S I 

Ecclesiae redierunt quin latine loquantur, et manent in unitate no-
biscum quin lingua latina in Liturgia utentur? Triplex est unitas Eccle­
siae: regiminis, veritatis, caritatis; et haec triplex unitas pernimis magna 
est ut a lingua ulla dependeat. Triplex haec unitas servari potest et 
debet, quamvis variae sint linguae. 

Fons unitatis Spiritus Sanctus est, qui obstaculum linguarum cunc-
tarum superávit, primo Ventéeoste?4 — et superabit in futuro 15 — 
non lingua única eaque latina, sed illustratione mentis et cordis amore. 1 6 

Dixi. 

In textu scripto tradito: 1 deest. 2 et. 3 Ecce quaedam animad­
versiones quae schemati faciendae sunt. Imprimis relate ad structuram rituum. Ad 
n. 23 (pag. 167) textus dicit: « Ritus modo simplici et claro exstruantur, sint 
brevitate perspicui et repetitiones inútiles evitent, sint fidelium captui accommo-
dati, neque generatim indigeant multis commentariis ut intelligantur ». Addatur: 
« Proinde signa sacramentalia vera significatione ditentur, v. g. panis eucharisticus 
speciem veri panis prae se ferat ». Ratio additionis: Inter praecipuos Liturgiae 
ritus exstant sacramentalia signa, quae in actuali oeconomia salutis sunt media per 
quae gratia conferenda etiam significa tur, ita ut appareat eorum munus catecheticus 
apud fideles. Tamen non raro ipsa signa sacramentalia suam significationem sufficien-
ter non exprimunt, ut accidit v. g. in Ecclesia latina: formae consecrandae non 
aptae apparent. [Subsignati etiam~\ Henricus Muhn, ep. Jujuyensis; Wilhelm van 
Bekkum, ep. Ruteng. 4 deest. 5 deest. 6 [inde ab « ad n. 25, pag. 167 » 
subsignati etiam] Wilhelm van Bekkum, ep. Ruteng; A. Thyssen, ep. Larantukanus; 
F. Simons, ep. Indorensis; Henricus Muhn, ep. Jujuyensis. 7 deest. 8 a) Tex­
tus dicit: « Latinae linguae usus in Liturgia occidentali servetur ». Cum tamen 
« in non paucis ritibus vulgati sermonis usurpado valde utilis apud populum exsi-
stere possit etc. ». Dicatur: 9 deest. 1 0 b) Textus dicit: « Sit vero Confe­
rentiae episcopalis... limites et modum linguae vernaculae in Liturgia admittendae 
S. Sedi proponere ». Dicatur: 1 1 deest. 1 2 argumentum. 1 3 deest. 1 4 deest. 
1 5 deest. 1 6 [inde ab « Ad n. 24 {pag. 167) » subsignati etiam]: Henricus Muhn, 
ep. Jujuyensis; F. Simons; Thyssen SVD; Wilhelm van Bekkum, ep. Ruteng. 

Animadversiones adiunctae: 
Ad n. 26 (pag. 168). In fine paragraphi addatur: « Administrado proinde sa­

cramentorum (baptismatis, confirmationis, primae communionis, matrimonii) ne 
remaneat res plus minusve privata, sed fiat celebratio communitatis in quantum 
fieri potest ». 

Ratio additionis: Administratio sacramentorum privata, pluries quotidie re-
petita, pro ministro onus est nimis grave et saepe inducit modum rutinarium, eodem 
tempore eum impediens a laboribus magis necessariis. Ita ipsi sacerdoti et fideli-
bus damnum infert spirituale. Saepe pro fidelibus est periculum vanae gloriae et 
ostentationis quod periculum minus est in functione communitatis. 

[Subsignati etiam] Henricus Muhn, ep. Jujuyensis; Thyssen SVD. 
Ad n. 31 (pag. 169) (« In Liturgia nulla sit acceptio personarum »). Ad finem 

paragraphi haec verba addantur: « Proinde omnes " cathegoriae " ex emolumento 
arancelario provenientes prohibentur in omni actus liturgici celebratione. Immo, 

Ordinarii ad suppressionem cuiuscumque stipendii formae pro celebratione Missae 
et administratione sacramentorum gradatim procedant, dum iusta sustentado cleri 
ex alio fonte reperiatur ». 

Ratio additionis: In consuetudine contraria abusus abundare nemo nescit. Res 
sacras et ipsam beatitudinem caelestem pecunia emi posse non pauci putant. 

Quo ditior quis est, eo propinquior Deo esse habetur. Respectus falsi sociales 
et contemptus paupertatis ab Ecclesia sanciri videntur. 

Haec omnia spiritum communisticum fovent. 
Multi christiani quia pauperes sunt, in peccatis vitam degere coguntur, multi 

ipsam fidem amittunt. 
Lex qua hi abusus a Concilio prohiben tur, clarissime monstrat voluntatem 

efficacem Ecclesiae restaurandi vitam religiosam et socialem in claritatem pristinam 
Christi Domini! 

[Subsignati etiam] Wilhelm van Bekkum, ep. Ruteng; Thyssen SVD Laran-
tuka; Henricus Muhn, ep. Jujuyensis. 

12 

E X C . M U S P. D. ALBERTUS D E V O T O 
Episcopus Goyanensis 

Venerabiles Patres, 

Nonnulla omittam et venio statim ad haec puncta:1 

In pag. 168 ad n. 26 : addatur iuxta meum modum cogitandi, addan-
tur haec verba in fine paragraphs.2 « Celebratio proinde Baptismatis, 
primae Communionis, Confirmationis et Matrimonii, in quantum pos-
sibile evadat, communiter fiat ». 

Ratio additionis: Evidens est innecessariam iterationem ipsorum 
Sacramentorum non solum eorum sensum communitarium sed etiam 
debitam populi participationem minuere. Insuper, receptio singularis 
et quasi privata horum Sacramentorum passim mundanam ostentatio-
nem et vanitatem fidelium fovet, cum detrimento eorumdem fructus. 

In pag. 169, ad n. 31 , mea suggestio est ut addantur haec verba:3 

« Proinde omnes categoriae ex emolumento arancelario provenientes, 
prohibentur in omnis actus liturgici celebratione. Immo, Ordinarii ad 
suppressionem cuiuscumque stipendii formae pro celebratione Missae 
et administratione Sacramentorum gradatim procedant, iusta sustenta-
tione cleri ex alio fonte repetita ». 

Rationes:4 Omissa imprimis mentione circa innumerabiles abusus 
in hac materia, patet ipsam praxim taxarum secundum diversas sic dictas 
« categorías », contra cultus sanctitatem graviter attentare et simul eius 
characterem sacrum ab oculis non paucorum fidelium deformare. Quamvis 
primo visu haec additio videatur pertinere ad aliud schema, tamen firma 

est eius connexio cum re litúrgica? Propterea, haec sunt odiosa et etiam 
attentant — ut ipsa experientia docet — contra fraternum spiritum, 
qui sine dubio in ipsis fundamentis doctrinae Christi adest, praesertim 
ratione habita « aequalitatis socialis » quae de die in diem in mundo 
exoptatur et augetur. 

Denique, actualis connexio inter quosdam actus litúrgicos et stipen-
dia fixa, secum fert aliquem aspectum commercii, qui, quamvis theoretice 
iustificetur, tamen in praxi difficilis evadit captui multorum fidelium, et 
etiam aliquando non paucos a vita christiana avertit. 

Rebus rite perpensis, resolutio conciliaris huius ordinis, esset sine 
dubio, coram mundo hodierno, evidens manifestatio vehementis volun­
tatis Patrum huius coetus, reddendi vultui Ecclesiae splendorem puritatis 
et simplicitatis qui in ipso Evangelio praelucet, iuxta mentem Summi 
Pontificis. Dixi. 

In textu scripto tradito: 1 deest. 2 Placet iuxta modum, scilicet: in fine 
paragraphi addatur. 3 haec verba addantur. 4 Ratio additionis. 5 [Haec 
phrasis, hie verbis prolata, in textu scripto tradito habetur tanquam nota in ima 
pagina]. 

Animadversiones additae: 
Patres Conciliarii — quorum nomina hie referuntur — iudicant schema de sa­

cra Liturgia in genere optimum esse, habita ratione praesertim eius orientationis 
pastoralis necnon eius conformitatis cum sana ac puriore traditione Ecclesiae. Hac 
de causa exoptant ut a Patribus recipiatur, ita ut omnes modificationes quae ipsi 
schemati proponantur hanc pastoralem orientationem una cum sana traditione ser-
vent et augeant. Quasdam tamen observationes, proponendas necessario ducunt, 
imprimis relate ad structuram rituum: 

Pag. 167 ad n. 23: Placet iuxta modum, scilicet: « Ritus modo simplici et 
claro extruantur, sint brevitate perspicui et repetitiones inútiles evitent, sint fide­
lium captui accommodati, neque generatim indigeant multis commentariis ut intel-
ligantur. Proinde signa sacramentalia vera significatione ditentur, v. gr. panem eu-
charisticum speciem pañis prae se ferre ». 

Ratio additionis: Inter omnes litúrgicos ritus, sacramentalia signa, praesertim 
eucharisticum, primum locum tenent, quia in actuali oeconomia salutis sunt media 
per quae gratia significatur et confertur, ita ut in traditione saepe appareat eorum 
munus catecheticum apud fideles. Tamen frequenter suam significationem sufEcien-
ter non exprimunt, ut accidit, v. gr. in ecclesia latina cum formis consecrandis 
ad distribuendam s. Eucharistiam ad fideles. 

[Subsignati etiam] Manuel Marengo, ob. de Azul; Carlos H. Ponce de León, 
aux. de Salta; Vicente Zaspe, ob. de Rafaela; A. Quarracino, ob. de Nueve de Julio. 

Pag. 167, n. 24: In hoc articulo constitutionis, hae mutationes videntur ne-
cessariae, scilicet: 

— In 2 paragrapho, ubi dicit: « Vulgati sermonis usurpatio valde utilis apud 
populos existere », quamvis sit citatio Enc. Mediator Dei, potius legatur: « Vul­
gati sermonis usurpatio non tantum valde utilis, sed etiam necessaria videatur in 
fere omnibus regionibus... ». 

— In 3 vero paragrapho dicatur ita: « Sit vero Conferentiae episcopalis in 
singulis regionibus, etiam si casus ferat, consilio habito cum episcopis finitimarum 
regionum eiusdem linguae, usum linguae vernaculae in Liturgia statuere, actis a 
Sancta Sede recognitis ». 

Ratio mutationis: Rationes pastorales suadent usum vulgati sermonis in Li­
turgia necessarium evadere, ex eo quod nostris temporibus latina lingua a fere 
omnibus populis ignoratur, etiam ab illis hominibus qui superiora studia per-
currunt. Secus, thesaurus spiritualis sacrae Liturgiae oculis populi christiani ex 
magna parte velatus maneret. 

Insuper, verbum, et quidem rite captum, est habitúale medium communica-
tionis inter homines. In hoc sensu pastoralis experientia docet actuosam et con-
scientem participationem fidelium in sacra Liturgia, eo faciliorem evadere, quo 
magis intelleguntur verba quae in ipsis ritibus a ministro proferuntur. 

Ex alia parte notandum est, Conferentias episcopales maiore facilitate ad sta-
tuendum usum vulgati sermonis gaudere, cum pleniorem cognitionem habeant circa 
conditiones concretas populi fidelis in unaquaque regione. Hoc modo solvitur 
practice difficultas quae oriri potest in locis ubi loquuntur linguae diversae. 

In unoquoque casu iudicium Conferentiae episcopalis valde utile et oppor­
tunum erit ad dirimendam quaestionem. 

Pag. 167, ad n. 25: Placet iuxta modum, scilicet: Inter paragraphum 2 et 3 
hoc aliud paragraphum addatur: « Litúrgica celebratio verbi Dei per se ipsa restau-
retur, praesertim pro vigiliis sollemnium festorum, pro aliquibus feriis adventus 
et quadragesimae. Insuper pro dominicis et diebus festivis iis in locis, quae sacer­
dote carent, quo in casu a diácono vel ab alio delegato episcopi praesidenda est ». 

Ratio additionis: Haec « Celebratio Verbi », in suo naturali ambitu qui Li­
turgia est, cum antiquiore traditione concordat et medium valde efficacissimum 
est ad cognitionem et appretiationem Verbi Dei in fidelibus excitandam. Ex alia 
parte Concilium prae oculis habere debet, in pluribus regionibus ruralibus, saltem 
Americae Meridionalis, fideles sacerdotibus carere, ita ut frequenter per plures 
menses, et in casibus etiam per annum, Verbum Dei nullo modo audiant. 

13 

E X C . M U S P. D. PETRUS ARIKATA KOBAYASHI 

Episcopus Sendaiensis 

Em.mi, exc.mi ac rev.mi Patres, 

Ego, episcopus Iaponensis, laborans in terra missionis extremae 
Orientis, in nomine omnium episcoporum iaponensium, humiliter, magna 
tamen cum laude, vellem commendare hoc schema de sacra Liturgia a 
commissione iam praeparatum, in quo proponitur ut amplior locus tri-
buatur linguae vernaculae in sacra Liturgia, quod habet speciale momen­
tum pro Iaponia. 

Cultura enim nostra iaponensis, ut ita dicam,1 nullo modo fundatur 

in aliqua cultura occidentali vel romanorum vel graecorum, sed in cultura 
antiqua Orientis, et specialiter in cultura sinensi. 

Quare, lingua latina non aliud significat apud nos Iaponenses, nisi 
aliquid pertinens ad mundum occidentalem; si ergo in Liturgia nimis 
praevalet usus linguae latinae, fideles valde difficile cum Liturgia fami­
liares fieri poterunt, et infideles considerare pergent Religionem catho-
licam ut quid occidentale, totaliter alienum a mente Iaponiae. 

Insuper lingua latina in Iaponia omnino incognita est ita ut, per 
usum linguae latinae populus noster impediatur ab accessu ad thesauros 
divinos in Liturgia contentos. 

Si res ita habetur, omnibus evidens erit quia non possumus sacrifi­
care salutem animarum alicuius nationis 2 ad conservandam uniformita-
tem externam Ecclesiae catholicae, quae uniformitas, ut mihi videtur, 
non est quid absolute essentiale « Oeconomiae Salutis ». Unitas non con-
fundenda est cum uniformitate externa. Unitas vero Ecclesiae catholicae, 
seu adhaesio nostra erga Sanctam Sedem, quae est centrum nostrae fidei, 
non esset tam debilis quam non conservetur nisi vi uniformitatis exter-
nae, artificio modo determinataef Credimus quod Deus, qui vult omnes 
homines salvos fieri, sane constituerat viam propriam et aptam pro uno-
quoque populo. 

Pro progressu igitur Ecclesiae catholicae in nostro populo omnino ne­
cessarium puto ut maior usus linguae vernaculae in sacra Liturgia, etiam 
in Liturgia Missae, apte concedatur; et ut Conferentia episcopalis natio-
nalis aptas provisiones de hac re faceré possit. 

Ideo vellem insistere et repetere unum tantum, quod iam notatum 
est per plures Patres, id est, n. 24, ut ponatur in loco « Sanctae Sedi pro­
ponere », haec phrasis, scilicet: « ... statuere, actis a Sancta Sede reco­
gnitis ». Dixi. 

In textu scripto tradito: 1 deest. 2 populi nostri iaponensis. 3 per 
usum linguae latinae. 

14 

E X C . M U S P. D. HYACINTHUS THIANDOUM 
Archiepiscopus Dakar en sis 

Em.mi, exc.mi et rev.mi Patres, 

Multa et varia iam dicta sunt de n. 24 schematis. Ideo de hoc 
n. animadversiones duas tantum proponerem} Episcopi totius Con­
tinents Africae, Madagascar et aliarum insularum non dubitant de vero 

sensu expressionis « in Liturgia occidentali » quae in textu schematis 
invenitur. Distinguitur enim Liturgia occidentalis ab illis quae in Oriente 
christiano florent. 

Attamen, datis hodiernis circumstantiis ex emancipatione politica 
populorum Africae exortis, vocabulum « occidentali » auribus plurimo-
rum eorum evocat témpora peracta et sic Ecclesia nimis connexa videtur 
cum cultura et historia Europae occidentalis. 

Ergo hoc vocabulum deleátur et, ex n. 20 , nomen « Ritus Romani » 
(et affinium) proponitur. 

... 2 De usu linguae vernaculae. Episcopi totius Continentis Africae, 
Madagascar et aliarum insularum, quamvis usum linguae latinae servare 
omnino intendant, tamen maximi momenti existimant ipsum celebran-
tem, lingua vernácula, directe, id est sine ullo intermediante, uti posse 
in iis Missae partibus quae ad populum diriguntur. 

Omnes episcopi Africae, Madagascar et insularum insistunt ut bene 
intelligantur. Nullatenus petimus ut a sacra Liturgia lingua latina tolla-
tur, sed praecise petimus ut Conferentiis episcopalibus possibilitas tri-
buatur lingua vernácula utendi quotiescumque et ubicumque necessitas 
pastoralis hoc revera exigerit. 

Ratio praecipua est quod usus linguae vernaculae in istis Liturgiae 
partibus ad meliorem et actuosam populi participationem et ad aptiorem 
magisque fructuosam efformationem religiosam inserviet. Etenim Litur­
gia vernácula lingua celebrata naturaliter fiet optima expressio culturae 
eorum christianae; et sic sensus et doctrina Sanctae Missae, Sacramen­
torum et Divini Officii mentem eorum facilius attingent, memoria me­
lius retinebuntur, vitam et culturam eorum intimius penetrabunt. Dixi. 

In textu scripto tradito: 1 Ad n. 2 4 schematis. 2 Ad n. 2 4 schematis. 

15 

E X C . M U S P. D. ANTONIUS PILDAIN Y ZAPIÁIN 
Episcopus Canariensis 

Em.me Praeses, em.mi, exc.mi et rev.mi Patres, 
Loqui vellem, gratia Dei fretus, de numero sive articulo 31 qui, ni 

fallor, usque heri intactus prorsus remansit, qui tamen mihi, et, absque 
dubio, omnibus etiam vobis, pergratus est, quia continet phrasim illam 
quae, utpote a iustitia sociali et a caritate inspirata, pergrata erit prae­
sertim eis erga quos nos, Patres Conciliares, specialem praedilectionem 

manifestavimus in illo nostro Nuntio ad universos homines, videlicet 
humilioribus, pauperioribus debilioribusque. Phrasis ilia pergrata haec 
est: « Nulla privatarum personarum aut condicionum, sive in caeremo-
niis, sive in exterioribus pompis, habeatur acceptio ». 

Phrasis, quae adhuc gratior eiflueret, si adderetur: « Nulla perso­
narum habeatur acceptio, praesertim quae in erogatione pecuniae con-
sistat ». 

Quaestionem, prout videtis, urentem attingimus de abolitione abso­
luta omnium illarum diversitatum sive differentiarum « classium », ut 
dicunt, Matrimonii scilicet vel Baptismi vel funeris primae classis, se-
cundae classis, tertiae aut quintae aut septimae classis, quarum diversa-
rum classium absolutam et radicalem abolitionem vehementer desiderant 
et anhelanter exspectant a Concilio hoc Oecumenico ingentes multitudi-
nes, non solum pauperum et operariorum, sed et illorum omnium qui, 
quamvis pauperes et operarii non sint, divites tamen non sunt; qui 
omnes profunde humiliatos sese sentiunt per tabulas taxarum nostra-
rum ecclesiarum, quae ita sunt dispositae ut maiores honores et caere-
moniae splendidiores et pompae maiores, primae videlicet vel primis-
simae classis, tribuantur divitibus taxas maiores erogantibus, minores 
vero, immo et infimae classis, pauperibus illas taxas erogare non va­
len tibus. 

Qui omnes, non solum profunde humiliatos, sed et amare a nobis 
deceptos et illusos sese sentient si nos, Patres Conciliares, intactam re-
linquamus 1 hanc quaestionem, quae est gravissima quaestio iustitiae 
socialis, non iustitiae socialis profanae, sed quae gravior est, videlicet, 
iustitiae socialis ecclesiasticae sed et iustitiae socialis liturgicae. 

Ego igitur humiliter et reverenter propono vobis, em.mis, exc.mis et 
rev.mis Patribus Conciliaribus, ut numerus sive articulus hie 31 , sublata 
ultima pericopa, propter convincentissimam rationem quam heri expone-
bat, ni fallor, rev.mus Abbas Ordinis Sancti Benedicti, sequentibus ver­
bis claudatur: 

« Nulla privatarum personarum, aut condicionum, sive in caeremo-
niis, sive in exterioribus pompis, habeatur acceptio, praesertim quae in 
erogatione pecuniae consistat: ita ut de medio tollantur omnes differen­
tiae et diversitates classium et cuiusvis alterius generis, máxime in ad-
ministratione Baptismi, in celebratione Matrimonii, et in funeribus exse-
quendis; abrogatis legibus et revocatis omnibus consuetudinibus con-
trariis ». 

Quae quidem omnia Concilium Oecumenicum perfecte peragere po­
test suprema qua pollet in universam Ecclesiam potestate. 

Haec est igitur propositio nostra. 

Rationes vero praecipuae, quibus propositio nostra fulcitur, sunt 
sequentes: 

Prima ratio: Non apparet quomodo congruat, ... 2 in paroeciis Eccle­
siae Catholicae, fundatae a Iesu Christo Domino Nostro qui, prout 
dicitur in n. 1 huius capitis schematise « ad evangelizandum pau-
peribus est missus », qui 1 et pauper nascens, pauper vivens et pauper 
moriens, evangelium suum evangelizavit clamans: « Beati pauperes », 
« vae vobis divitibus » — non explicatur, repeto,5 quod in paroeciis 
huius Ecclesiae a tali Iesu Christo fundatae, instituantur differentiae 
classium fundatae in eo quod, toto cáelo, distat a littera et spiritu Evan­
gelii, videlicet in maiori vel minori erogatione pecuniae seu mammonae. 

Secunda ratio: Non patet quomodo hodiernae tabulae taxarum, red-
dentes maiores honores divitibus, minores autem pauperibus, facile 
effugere valeant illam durissimam Beati Iacobi Apostoli obiurgationem 
contra acceptionem personarum, consistentem praecise in eo quod in 
conventibus seu ecclesiis christianorum maior honor exhiberetur diviti­
bus, minor vero pauperibus: « Etenim si introierit in conven tu vestro 
vir aureum anulum habens, introierit autem et pauper in habitu sór­
dido... ». Omitió explicationem, hrevitatis gratia, et prosequitur:6 « Non­
ne Deus elegit pauperes in hoc mundo? Divites in fide... etc. »; et clau-
ditur severissima illa apostrophe: « Vos autem exhonorastis pauperem ». 
Exhonorastis pauperem, exhonorastis pauperes, ... 7 praevocati, praedilecti 
in Ecclesia, prouti innuit S. Iacobus in hoc ipso 8 loco et eloquen-
tissime exponit Bossuet in illo suo celebérrimo sermone « De eminente 
dignitate pauperum in Ecclesia Dei ». 

Tertia ratio: Totum hoc systema diversarum classium et taxarum, an-
sam ineluctabilem praebere potest, et de facto praebet, gravissimis iniu-
stitiis socialibus, ita ut saepe saepius videatur quod alicui personae 
pientissimae, sed pauperi, quae tamen tamquam paupercula illa gazo-
phylacii non semel totum quod habebat, parum quidem, sed totum quod 
habebat? pro necessitatibus Ecclesiae aut pauperum dedit, deinde in-
fimae...10 classis in ecclesia tribuantur et honores et exsequiae, dum e 
contra, cuilibet diviti, qui epulabatur quotidie splendide, quin umquam 
nec nummum nec micam pañis pauperibus erogaret, immo operariis suis 
iustum salarium denegaret, primae et primissimae classis honores tri-
buuntur et pompae, ea única ratione quia exsolvit taxas pro eis requi­
sitas, quamvis comparatae copiis suis incomparabiliter minus et signi-
ficent et sint quam duo illa minuta aera quae in gazophylacium misit 
paupercula illa vidua. 

Quarta et ultima ratio ... 

Praeses card. R U F F I N I : Rogo, excme Domine, ut optimum sermo­
nem tuum concludas! 

Orator: Concludo. Quarta et ultima ratio: quia haec omnia, si um-
quam alias, nostris hisce temporibus, magnam movent sive fidelium, 
sive máxime infidelium, indignationem immo et scandalum...1 1 Itaque,12 

em.mi, exc.mi ac rev.mi Patres, audistis meam propositionem13 Totus 
mundus, sed praecipue pauperum et operariorum, haec a Concilio ex-
spectat. Et iure quidem. Secus deceptos et illusos a nobis 1 4 sese cre­
dent... 1 5 

Si ergo tanta esset humilis propositionis meae fortuna, ut remitte-
retur hie, vestris suffragiis subiicienda, rogo humiliter vos ut vestrum 
« placet » ei detis, quia erit « placet » vestrum dare Christo, iustitiae 
et pauperibus. Dixi. 

[Quídam Patres plaudunt]. 

In textu scripto tradito: 1 relinquimus. 2 ut. 3 deest. 4 deest. 
3 deest. 6 ilia durissima obiurgatio quae prosequitur cum illo. 7 paupe-
res qui sunt praecise praeelecti. 8 eodem. 9 deest. 1 0 tamen. 1 1 qui 
capere non possunt quomodo in ecclesiis Iesu Christi, amatoris praecipue pau­
perum, maiores honores et pompae tribuantur, primae classis nempe, divitibus, 
non quia meliores christiani sint, sed unice quia sunt divites, taxas primae clas­
sis exsolventes; dum e contra, honores inferiores, immo et infimae classis, exhi-
bentur pauperibus, quantumvis meliores christiani sint, ea unica ratione, quia 
pauperes sunt et superiores taxas pecuniarias solvere non possunt. Optandum 
igitur omnino, ut s. Concilium tales differentias et taxas ita absolute prohibeat ut 
illas aut similes non liceat amplius instaurare quavis de causa vel occasione, sive 
directe sive indirecte, abrogatis et revocatis omnibus legibus et consuetudinibus 
contrariis. Quae quidem omnia Concilium Oecumenicum perfecte agere valet su­
prema qua pollet in Universam Ecclesiam potestate. 1 2 deest. 1 3 deest. 
1 4 deest. 1 5 agitur enim de problemate quod tangit non solum ipsorum pau-
pertatem, sed et honorem. 

Animadversiones additae: 
Numerus 31. In Liturgia nulla sit acceptio personarum. 
Duo adnotare vellem in hoc numero. Non ad reiicienda, sed potius ad admit-

tenda et corroboranda quae in hoc numero dicuntur, indicando deformationes 
quae, hac in re, introductae fuere, ad ipsarum reformationem. 

1) Quoad honores auctoritatibus civilibus débitos. 
2) Quoad acceptionem privatarum personarum. 

De singulis separatim loquamur. 
I - De honoribus qui debentur auctoritatibus civilibus. 
In primis: honores qui auctoritatibus civilibus debentur, reddendi sunt. « Cui 

honorem, honorem » et « regem honorificate ». Sed non nimis. Praesertim quando 
hoc nimium, prout in casu, in errorem incidere facit fideles. 

Cum in praesenti numero agatur « de principiis instaurationis sacrae Litur-

giae » et quidem, in Sectione D), de normis « ex indole communitaria et hierar-
chica » Liturgiae promanantibus, haec quae sequuntur adnotanda videntur: 

a) Principium genérale, ex indole hierarchica sacrae Liturgiae promanans 
et in libris liturgicis expresse consignatum, est quod laici, in functionibus liturgi­
cis, locum quidem suae dignitati convenientem, si de auctoritatibus civilibus agatur, 
semper autem extra presbyterium occupent (cf. Caeremoniale Episcoporum). 

Dicitur enim in Caeremoniali Episcoporum, cap. XI I I , n. 13: « Sedes autem 
pro nobilibus, atque illustribus laicis, Magistratibus et Principibus, quantumlibet 
magnis, et primariae nobilitatis, plus minusve, pro cuiusque dignitate et gradu, 
ornatae debent extra chorum et presbyterium collocari, iuxta Sacrorum Canonum 
praescriptum, laudabilisque antiquae disciplinae documenta, quae inde ab exordiis 
christianae religionis introductae, a longo tempore servatur ». 

Ita ut, prout nota tur in quodam prolegómeno in Pontificale Romanum: « Porro 
sola adeo fuit antiquitus Episcoporum praerogativa in Presbyterio solium suum 
habere, ut ne ipsis quidem Imperatoribus in Presbyterio consistere permitteretur ». 

b) Decursu temporum, et in diversis locis, et propter diversa rerum ad-
iuncta, mos cepit induci magistratus civiles ad presbyterium, sacris functionibus 
perdurantibus, admittendi et in illo locum occupandi, qui semper et ubique epi­
scopi et clericorum erat proprius; ita ut, non semel, visum fuerit episcopum ad 
altare locum occupare in cornu epistolae, dum civiles Magistratus in cornu evangelii 
sub solio consedebant. 

c) Cum sacra Liturgia, praeter suam indolem cultualem, rationem quoque 
induat paedagogicam, et quidem efficacissimam ad populi christiani institutionem 
atque aedificationem, nemo non videt ex eiusmodi praxi christifideles in errorem 
induci facillime posse circa respectivam episcoporum et potestatis civilis in rebus 
Ecclesiae auctontatem. 

d) Optandum igitur ut Sacrosancta Synodus, revocata etiam quatenus opus 
fuerit qualibet contraria consuetudine, rectum et venerandum ordinem universim 
instauret, ita ut magistratibus civilibus, salvis aliis legitimis honoribus ipsis debi-
tis, numquam liceat in sacris liturgicis functionibus episcopis suo muñere fungenti-
bus praecedere, neve locum in presbyterio occupare superiorem, aut aequalem illi 
qui sacris ministris tales functiones peragen tibus, et máxime episcopis reserva tur. 

e) Revocata diximus quatenus opus fuerit, qualibet contraria consuetudine. 
Consuetudo enim — si consuetudo diei potest — quae detrahit honori debito di­
gnitati episcopi, qui ius plenum habet sedendi sub solio in cornu evangelii; consue­
tudo quae insuper in errorem inducit fideles qui, videntes Auctoritatem Civilem 
in ipsa ecclesia superiorem locum occupare prae episcopo, putant illam etiam in 
ecclesia potestatem habere, quinimmo et potestad episcopali superiorem, talem 
consuetudinem radicitus tollendam et omnimode revocandam esse putamus. 

/) Quae omnia, cum de personis catholicis semper agatur, eo facilius et 
cum magna fidelium atque infidelium maiori aedificatione obtineri poterunt, quo 
magis illarum personarum, tali muñere fungentium fuerit pietas sincera. 

Canclusio. Itaque, hic numerus, in sua prima parte, hoc modo redigi posse 
videtur: « In Liturgia, praeter distinctionem ex muñere litúrgico et Ordine sacro 
manantem, debiti honores, sed ad normam legum liturgicarum, reddendi sunt auc­
toritatibus civilibus, quaeque proinde, revocata qualibet contraria consuetudine, 
nunquam debent neque in ecclesiis, neque in quibuslibet functionibus liturgicis, 

episcopos praecedere, neque occupare locum superiorem, neve aequalem ill! quem 
occupat Episcopus; quinimmo neque in presbyterio consedere ». 

I I - De vitanda acceptatione personarum privatarum aut conditionum. 
Laudabilissima mihi videtur phrasis huius n. 31 schematis in qua dicitur 

« nulla privatorum personarum aut conditionum, sive in caeremoniis sive in ex-
terioribus pompis, habeatur acceptio », praesertim — addendum nobis videtur — 
quae in erogatione pecuniae consistat. Etenim: 

1) Non videtur perfecte congruere Ecclesiae Christi, cuius inter fideles nulla 
debet esse differentia fundata, neque in nationalitate, neque in conditione sociali, 
ubi, prout dicit Apostolus, « non est Iudaeus neque graecus, non est servus, neque 
liber, omnes enim vos unum estis in Christo Iesu », ibi statuantur differentiae et 
« classes », fundatae in aliquo, quod toto caelo differt a littera et spiritu Evan­
gelii, videlicet, in divitiis, in pecunia, in mammona, ita ut divitibus, maiores taxas 
mammonae praebentibus splendidiores pompae, minores vero et obscuriores pau­
peribus tales taxas pecuniae erogare non valentibus. 

2) Omnibus enim compertum est, saepius, in sacris functionibus peragendis, 
occasione praesertim Baptismi administrandi, Matrimonii contrahendi, sacri fune-
ris, aliorum id genus absolvendi, magnas et evidentes institui difierentias in favo-
rem et acceptionem illarum personarum quae maiorem pecuniae quantitatem of-
ferre valent, non semper absenté illa « turpis quaestus specie » de qua can. 1261, 
par. 1. 

3) Non apparet quomodo haec facile componi queant cum Religione fundata 
a D. N. Iesu Christo qui, prout in n. 1 huius schematis recordatur, « ad evange-
lizandum pauperibus » missus, praedilectionem suam erga pauperes monstravit, 
pauper nascens, pauper vivens, pauper moriens, et Evangelium suum praedicans 
clamando « Beati pauperes » et « Vae vobis divitibus ». 

4) Neque evidenter patet quomodo hodiernae tabulae taxarum, reddentes 
maiores honores divitibus, minores pauperibus, facile effugere valeant illam duris-
simam B. Iacobi Apostoli obiurgationem: « Fratres, nolite in acceptione personarum 
habere fidem D. N. Iesu Christi. Etenim si introierit in conven turn vestrum vir 
aureum annulum habens etc. ». 

5) Totum hoc systema diversarum classium et taxarum ansam ineluctabilem 
praebere potest et de facto praebet gravissimis iniustitiis socialibus, ita ut, saepe 
saepius, mulieri pientissimae sed pauperi, totum tamen quod habet non semel 
ecclesiae vel pauperibus elargienti, ultimae classis honores in ecclesia tribuantur, 
dum e contra diviti cuilibet qui elegantissime induitur et epulatur quotidie splen-
dide, quin unquam neque minimum nummum pauperibus largiatur, sed, contra, 
est operariorum suorum iniustus exactor, honores maximi tribuuntur, sive in cele-
bratione matrimonii, sive in filiorum baptismate, sive in funeribus et exequiis, non 
alia de causa nisi quia taxas primae classis exsolvit, quae copiis suis comparatae, 
incomparabiliter minus significant et sunt quam duo illa aera minuta quae in gazo-
philacium misit paupercula ilia vidua. 

6) Quae quidem omnia, si unquam alias, nostris hisce temporibus, magnam 
movent sive fidelium sive máxime infidelium admirationem et non raro indignatio-
nem et scandalum. 

7) Optandum igitur omnino ut Sacrosanctum Concilium, ratione habita, prae 
caeteris, radicalium mutationum quae in hac materia mundi conscientia passa est, 
et magis ac magis in dies passura legitime praevideatur tales different'ias et taxas 

ita absolute prohibeat ut illas non liceat amplius instaurare propter pecuniam 
quoquomodo datam sive sacris ministris, sive ipsi ecclesiae, neque erogatam ad 
splendorem caeremoniae religiosae, utputa cantu, musicis instrumentis, altaris or-
natu et aliis eiusmodi. 

8) Demum, si in aliquo, saltem in funeribus, servandum est quod insignis 
liturgista S. Gregorius Magnus docuerat praecipiens « omnia gratis esse prae-
standa ». 

9) Totus mundus, sed praecipue pauperum et operariorum haec a Concilio 
spectat. 

Peragat igitur Concilium contrariis quibuscumque canonibus et consuetudi-
nibus non obstantibus. Concilium enim Oecumenicum suprema poller in universam 
Ecclesiam potestate. 

10) Iam ergo necesse non est addere expurgenda mihi videri ultima verba 
huius numeri 31 « salvis consuetudinibus ab Ordinario loci approbandis ». 

Conclusio. Itaque ultima pars huius paragraphi ita conscribi posse videtur: 
« Nulla privatorum personarum aut condition um, sive in caeremoniis, sive in exte­
rioribus pompis habeatur acceptio, praesertim ratione pecuniae, ita ut abrogatis 
omnibus legibus et revocatis omnibus consuetudinibus contrariis, de medio tollantur 
omnes taxae, et omnes differentiae classium, et cuiusvis alterius generis, máxime 
in administratione Baptismi et in celebratione Matrimonii et in funeribus exse-
quendis. Quinimmo haec ultima omnino gratuita esse oportet. 

Praeses card. R U F F I N I : Rogo humillime ut abstineatis semper a 
plausu proferendo, quia etiam decipere potest. 

16 

E X C . M U S P. D. IOSEPH MELAS 

Episcopus Nuorensis 

Em.me Praeses, em.mi, exc.mi, rev.mi Patres, 

Pauca quae verba dicturus sum eo praecipue respiciunt ut usus lati­
nae linguae in sacra Liturgia nedum spernendus, aut minuendus vel de-
bilitandus, servandus sit potius et commendandus. 

De quo argumento plures hucusque et diversimode locuti sunt, de 
quo forsan et alii adhuc locuturi erunt. Res igitur urit, ut aiunt, et ipsa 
agitata quaestio clare demonstrat rem maximi momenti esse. Non enim 
verba frustra consumuntur cum quid neminis interest; ceterum bonum 
est ut de eadem agamus quae nec nostra est, nec nostra tangit, sed totam 
Ecclesiam, et praeteritum respiciens tempus et futurum. Agitur enim 
quasi de scalpto prismate undequaque observando ut plurimae facies 
videri possint, quae ab uno vel uno ictu scrutari nequeunt! 

Quae hucusque de hoc dicta sunt máximo quo par est studio audivi 
et omnino patet duplicem esse summatim in Concilio opinionem: fa-

vorabilem primam, contrariam alteram; et argumenta perpendi quae 
ab utraque parte adducta sunt ad suam sententiam firmandam. Liceat 
et mihi, episcoporum minimo, et meam aperire mentem, in hoc am-
plissimo consessu, in quo filiorum Dei et praecipue episcoporum Do­
mini libertas, qua libértate liberavit nos Dominus, honorem nobis con­
ferí quae in animo sentimus pandere. Si fieri posset, vellem in statera 
probare partium iura et sententias. Argumenta eorum qui in sacra Li­
turgia latinum idioma retinendum esse putant longe maius validiora 
censeo quam ea quae illud abolendum esse credunt. 

Qui latinae linguae adversantur Patres nequeunt et ipsi aestima-
tionem et admirationem non sentiré, et cum in certamine descendunt 
practicum sibi proponunt finem ut animas facilius attingere valeant. 
Quod tamen melius faciliusque aliter obtineri poterit. Qui ita sentimus 
non ideo spernendam aliorum sententiam putamus, eorumque sollicitu-
dinem perpendimus. Optandum ut et ipsi similiter erga ceteros se ge-
rerent, ut S. Ecclesia suo modo nos docet. 

Certissime in errore versad mihi videntur qui credant et fratres 
ab Ecclesia seiunctos ad unitatem facile revocari, et fideles in religione 
desides ad meliorem et actuosam vitam christianam reduci si in sacra 
Liturgia pro latina lingua vernaculus sermo adhibeatur. Norunt omnes 
rem nimis implicatam esse, et causis plurimis tribuenda esse sive fide­
lium discessum a vita sacramentali, sive aliorum christianorum separa-
tionem! 

Utinam verum esset ut horum malorum quae lugemus causae in usu 
latini sermonis invenirentur! Facillimam certo invenire esset medicinam! 

Non aeger morte, sed medicina curatur; nec aedes demolitione 
sed refectione reparantur! Et dum nova cum fidelibus quaeruntur liga-
mina, quae nulla hucusque firmitate pollent, cavendum erit ne peran-
tiqua vincula frangantur quae et temporis et spatii sunt fortitudine pro­
bata, neve nova quaeratur via nondum bene cognita, veteri et iam pro­
bata relicta. Denique, ut paucis dicam, nulla est convenientia inter id 
quod quidam assequi volunt, idque incertum et disputabile, et quod 
certo demolitur nec postea facile restituí poterit! 

Ceterum qui latinum idioma servandum esse censemus, procul du-
bio nolumus illud cunctos fideles docere; neminem fugit tamen etiam 
vulgares linguas non omnibus bene cognitas esse, et communem igno-
rantiam nimis crassam et supinam esse plus quam credi potest. Unde et 
novae omnino exsurgerent difficultates ex ipsa novitate sermonis, ut 
clare et sapienter a quibusdam Patribus pluries dictum est! 

Sunt qui velint latinam linguam prorsus abolendam, quod sit mor-
tua lingua! Agitur e contra de idiomate quod singularem habet locum in 

litterarum provincia, nec aliud est idioma quod ei comparan possit. 
Mortuane putanda est lingua quam bis mille et quingenti Patres ex 
universo orbe collecti, immo et selecti, ita norunt ut eamdem et loqui 
simul et intellegere sciant, eaque utantur ad quaelibet quam graviora 
argumenta tractanda, ut facile videre est? Sacrum Concilium, etsi vix 
initum, praeclarum argumentum iam praebere potuit, paucis utique die-
bus, quam mirabile sit spectaculum quod Patres omnes, ex omni lingua 
et populo et natione, Romae coadunati latine loquantur, et inter se com-
municare valeant, humana Babele tandem aliquando superata! Liceat 
Patribus qui ex longinquis terris provenientes hic adsunt, ut puta ex 
Africa, vel Asia, aut Australia, vel etiam ex extrema Iaponia, quique 
iam locuti sunt, ut nuperrime audivimus, admirationis sensus ex animo 
prof erre quod mentem suam perbelle aperuerint, ita ut audire eos et 
intellegere potuimus. Placet immo desiderium promere ut saeculare 
idioma in posterum amplius meliusque doceatur, et quoad fieri poterit 
pari modo discatur, quibusdam sublatis differentiis quae ad pronun-
tiandi rationem pertinent, quandoque nimis barbaram et fere incom-
prehensibilem!... 

Sacrosancta Synodus Oecumenica dicitur, atque talis reverá est mul-
tiplici quidem ratione: quod omnes Patres S. Ecclesiae comprehendat, 
quod argumenta universum orbem cunctosque homines respicientia agi-
tet, quod Christi amor cor unum animamque unam nos efficiat, quod 
denique unius labii ore loquamur! Ideoque quamquam multi, unum 
tamen sumus! 

Audivimus claram vocem cuiusdam Patris asserentem in quibusdam 
regionibus plurimos homines legere non novisse, et qui legere norunt 
magis audire velle quam legere! Quod revera dolendum est. Nos au­
tem omnia natura sua optima esse arbitramur, et maxima esset pernicies 
— proh dolor! — si mundo ita semper vivendum esset. Abhorret mens 
ne credat ita in posterum res semper habituras. Idem de persecutio-
nibus quibus sunt plures nostri in Christo fratres subiecti. Quod utique 
nimis lamentabile est, sed fides nos docet non ita semper similiter et in 
posterum futurum esse! 

Haec ad nos. Quod vero fideles respicit suadendae sunt et commen-
dandae vernaculae versiones, quae iam largius et laudabiliter vulgatae 
sunt non sine máximo animarum profectu. Sacra Liturgia, et ipsa qua pro-
fertur lingua, sunt grave unitatis signum omni sollicita cura tuendum. 

Quod denique ad capita constitutionis attinet, sinite me anxio tre-
pidoque esse animo cum pluries legere datum est Conferentiis episcopo­
rum aut commissionibus liturgicis facultatem tributam esse quaedam 
innovandi sive quoad ritus, sive quoad vernaculam linguam quandoque 

adhibendam. Si talis esset mihi vox quae altius longiusque audiri pos­
set, humiliter commendare vellem ut pauca tantummodo, et caute qui­
dem, immutarentur, omni adhibita cura ne fidelium sensus offendatur 
nova súbito introducendo, praecipue v. g.1 quoad Communionem sub 
utraque specie etiam laicis concedendam, et Missae concelebrationem, 
nisi agatur de paucis... 

Praeses: Rogo, exc.me Domine, hoc argumentum est extra caput 
nunc considerandum et tempus tibi concessum iam effluxit... 

Orator: Duo tantummodo verba... nisi agatur de paucis tantum­
modo casibus... ad amussim definiendis... 

Praeses: No! No! Rogo ut finem imponas... 
Orator: ... sed de hoc suo tempore agetur. Dixi. 

In textu scripto tradito: 1 deest. 

17 

E X C . M U S P. D. CONRADUS DE V I T O 
Episcopus Lucknovensis 

Em.mi et exc.mi Patres, 

Ne videar repetere id quod iam dictum est, tantum animadversio­
nes meas enuntiabo.1 

1. Lingua latina pro fidelibus totius mundi est hereditas Sanctorum 
Patrum et revera monumentum per quod recepimus fidem, i. e. normam 
precandi et ... 2 normam credendi. 

2. Istis diebus omnes populi magni faciunt humanas culturas, mo-
numenta antiquitatis et hereditatem suorum patrum. 

3. Ideo magni momenti est pro nobis retiñere linguam latinam, 
non tantum uti medium ad fidem tuendam et illam docendam, sed etiam 
uti instrumentum ad essentiales sacramentales litúrgicas actiones prae-
servandas, et speciatim pro Missa, quae reverá est monumentum fidei 
nostrae. 

4 . Quod si linguae vernaculae adoptentur ut linguae liturgicae, 
quae linguae adoptari debent, cum tot multae dentur linguae vernacu­
lae, etiam in una eademque regione, immo in eadem dioecesi, ut acci-
dit in India, et v. g. in mea dioecesi ubi saltem tres linguae loquuntur? 3 

5. Caveamus ne linguae vernaculae, causa discordiae et divisionis 
in Ecclesia evadant. 

6. Bona pars populorum uniuscuiusque regionis non intelligit lin-

guas vulgares quamvis officialiter nationales vocantur, quia populus 
dialectis utitur. Ideo potius explicationes necessariae sunt, Unguis po-
pularibus adhibitis, quam introductio novarum linguarum in Liturgia. 

7. Linguae vulgares subiectae sunt mutationibus; si ipsae adhibentur 
in Liturgia, Ecclesia saepe, persaepe,4, deberet inducere mutationes in 
libros litúrgicos. 

8. Nostris diebus Rectores populorum 5 rerum publicarum libenter 
acceptarent unam linguam pro conventibus universalibus, si aliquam 
facile invenire possent! Hac ratione Esperanto inventus est. Nos qui 
hoc donum divinum recepimus,7 illum amare et retiñere debemus. 

9 . Erroneum est putare quod lingua latina magni fit in nationibus 
sic dictis latinis, propter derivationem linguarum vulgarium ab ea. Revera 
omnes linguae, etiam illae quae originem non habent a lingua latina! 
multa verba, speciatim technica et scientifica, a latino et graeco mutuo 
recipiunt. 

10. Etiam pagani in eorum liturgiis non utuntur Unguis vulgaribus, 
sed Unguis classicis iam mortuis, v. g. Hindus in India, qui sunt revera 
magna pars populi Indiani [ex 430.000.000 animae, saltern 400.000.000 
sunt Hindus)! non utuntur Hindi, Bengali, Punjabi, Gujarati, Marati, 
Konkani, Maleyalam, etc., sed lingua sánscrita, quae mortua est ut lingua 
latina et immutabilis est ut lingua latina!0 

11. Lingua litúrgica mysteria debet enunciare. Ista quam difficile 
enuntiantur Unguis vulgaribus, facillime vero enunciantur lingua la-
tina. 

12. Etsi una tantum lingua vernácula adesset, in unaquaque dioe-
cesi, simus sinceri, introductio istius linguae in Liturgia eritne reverá 
efficax adiutorium pastorale et didacticum? 

13. Quando sacerdos legit, etiamsi ecclesia fuerit parva, et ipse 
faciem ad populum vertat, generatim vox ita debilis est ut clare non 
audiatur, etiam si lingua vernácula utatur. Media moderna radiopho-
nica, in hac venerabili Basilica adhibita, non inveniuntur in maiori nu­
mero ecclesiarum Africae, Indiae, Alasckae, etc. 

Id quod revera necessarium est, ut nostra Liturgia evadat medium 
didacticum et pastorale, est zelus apostolicus sacerdotis, qui in praedi­
catione zelanter explicet Unguis popularibus, magis quam 1 2 vernaculis, 
divina mysteria per Liturgiam expressa. 

14. Si liturgicae 1 3 linguae multae essent, quid eveniret in Conven­
tibus, Congressibus, etc., ubi conveniunt sacerdotes ex universo orbe? 
Confusio magna. Unusquisque sacerdos deberet secumferre Missale, Ri-
tuale etc. et nemo, ex loco, posset illum adiuvare. Nunc ubique terrarum 
omnes celebrare possunt, et14 etiam parvuli illius loci15 adiuvare pos-

sunt, populus se iungit sacerdoti et intelligit quid facit, actiones litúrgi­
cas nempe™ etiam si non intelligit verba. 

15. Ideo vellem proponere 1 7 quod, in futuro: 
a) Maiori cura Missalia, Ritualia et omnes libri liturgici tradu­

cán tur in omnibus Unguis popularibus.ls 

b) Quod Epistola et Evangelium, in Missis pro populo, legantur 
in lingua popular i 1 9 tantum, et quidem alta voce uti fit in praedicatione 
Verbi Dei. Qui legit non declamat. Ideo deber et esse lectio declamatio-
nis, eo quod aliter fideles non intelligerint, non audierint praecise.20 

c) Ut minister sacramentorum et celebrans in Missa facultatem 
recipiat explicandi in Unguis vernaculis vel potius popularibus 2 1 partes 
maioris momenti turn sacramentorum quam Missae, quin haec explicatio 
interruptio Missae consideretur. 

d) Ut ubi fieri potest commentator permittatur qui, dum Missa 
offertur et aliae actiones liturgicae peraguntur, illas explicet Unguis po­
pularibus.22 

Hoc modo puto nos omnes contentos esse deberé, quia latina lingua 
ut lingua proprie litúrgica permanebit,23 et ex alia parte, per quantum 
possibile est et fieri potest,24 providetur pro usu linguarum populo­
rum,25 secundum necessitatem et zelum pastoralem. Et puto quod 
n. 24 uti est deberet approbari.26 

In textu scripto tradito: 1 Permulta iam dicta sunt circa linguam liturgicam, 
tam circa praeservationem linguae latinae, quam circa introductionem linguarum 
vernacularum in Liturgia, praesertim ubi agitur de indole pastorali et didáctica 
ipsius s. Liturgiae. Eo quod solutio istius rei est revera magni momenti, liceat 
etiam mihi, minimus inter Patres, aliquas animadversiones proponere. 2 per 
ipsam. 3 v. g. in mea Dioecesi Lucknowensi? 4 deest. 5 deest. 6 in-
venirent. 7 habemus. 8 latino. 9 deest. 1 0 deest. 1 1 latine. 1 2 deest. 
1 3 Liturgiae. 1 4 deest. 1 5 illos. 1 6 i. e. actiones litúrgicas. 1 7 propono. 
1 8 vernaculis Unguis. 1 9 vernácula. 2 0 deest. 2 1 deest. 2 2 vulgaribus. 
2 3 remanebit. 2 4 deest. 2 5 vernacularum. 2 6 deest. 

18 

E X C . M U S P. D. IOSEPH SCHOISWOHL 
Episcopus Secoviensis 

Venerabiles Patres, 

Nolo repetere quae iam dicta sunt, quare scriptum meum secreta-
riatui generali tradam. 

Unam quaestionem et unam commendationem liceat mihi prof erre: 

Rogare vellem pastores huius Urbis aeternae num quoad sacrae 
Missae frequentiam et quoad actuosam populi participationem contenti 
sint. 

Patribus autem commendo ut diebus dominicis ab ecclesia ad ec­
clesiam eant et Missas frequentent, sicut ego feci dominicis praeteritis, 
et etiam hoc respectu diiudicent de hoc schemate. 

Quod sufficiat! 

Textus scripto traditus: 
Schema de sacra Liturgia, sicut permulti Patres desiderabant, usum linguae 

vernaculae praeter linguae latinae usum praevidet. Contra hoc obiectum est: in 
quibusdam regionibus exclusive linguam latinam in usu esse et nihilominus diebus 
dominicis ecclesias fidelibus esse plenas; et ab aliis, Ecclesiae unitatem in pericu­
lum vocari et fidelium sensum perturbari, si in sancta Missa etiam lingua vernácula 
adhibeatur. 

Ad has obiectiones haec animadvertere velim: 
1. Lingua latina nullatenus removeri debet. Quoties autem de Verbi Dei 

annuntiatione agitur, hoc verbum etiam a populo ita percipiendum est, ut imme­
diate in fide confortetur et ad Deum cum laetitia laudandum incitetur. Deus vinculo 
linguae non ligatur. Sicut Christus praedicans et orans lingua paterna usus est; 
ita et in oculis suis gratum erit, si eius membra, christiani, doctrinam et orationem 
in lingua ipsis nota et cara comperiant. Hoc valet etiam de sancta Missa, quatenus 
non agatur de ipso sacro mysterio, quia intelligentia fidei eiusque actuario imme-
diata in oratione non impediri, sed foveri debet. Secundum voluntatem Christi 
« omni creaturae praedicetur », quod intra sacram Liturgiam etiam et imprimis 
per Sacrae Scripturae verba efftciatur. Quomodo autem « fides ex auditu » oriri 
potest, nisi lingua omnibus intelligibili? 

2. Sit libertas in usu linguae vernaculae intra fines a schemate indicatas. Ubi-
cumque, usu linguae latinae non obstante, participado activa populi floret, status 
hodiernus manere poterit. In aliis autem regionibus, ubi usus exclusivus sermonis 
latini servabatur, participado liturgiae modo deplorando collapsa est. Partim post 
primum bellum mundiale per usum linguae vernaculae concomitantem fideles at-
trahi poterant. Nunc ibi etiam fructuosa populi participado floret, sed propter 
auxiliarem usum linguae vernaculae. Nonne esset magis conveniens, ipsos mini­
stros litúrgicos lectiones et orationes pronuntiare in lingua vernácula, quam com-
mentatorem seu interpretem, qui personam celebrantis obscurat? In sacra Liturgia 
nolumus substitutum, ni dicam « coadiutorem » celebrantis haud aptum, sed qua­
tenus fieri potest volumus coniunctionem inter sacros ministros et populum fide-
lem, qualem ritus orientales adhuc magis retinent. 

Ceterum pastores in ipsa Urbe aeterna rogare vellem, num et quoad sacrae 
Missae frequentiam et quoad activam participationem contenti sint. Status etenim 
non exemplaris esse videtur. Commendo Patribus, ut diebus dominicis ab ecclesia 
ad ecclesiam eant, sicut ego feci dominicis praeteritis, et mea verba melius intel­
ligent. 

3. Nemo ne unum momentum quidem cogitat, unitatem Ecclesiae eiusque 
doctrinae in periculum vocare. Propugnatores solius linguae latinae adhibendae 

pondus huius argumenti exaggerant. Sunt multi homines, qui idem idioma loquun-
tur, inter se autem máxime dissentiunt. Nos, catholici, secundum posse etiam 
lingua, magis autem corde uniti esse debemus et volumus. 

Ceterum in Ecclesia lingua litúrgica non est una, ritus orientales varus unguis 
utuntur, immo in ritu Romano in quibusdam regionibus Missa lingua slavica cele-
bratur, ut iam alii Patres demonstrabant. Et quis auderet dicere, hos popule* 
eorumque pastores, qui in medio nostrum sunt, minorem unitatem communionem-
que cum Ecclesia habere, aut Sanctam Sedem per approbationem huius usus uni­
tatem in discrimen vocavisse? 

Certe ferventes unitatis assertores sumus, non autem uniformitatis. Pernicio-
sum esset in Ecclesia omnia aequare velle, putans se ita unitatem servare. Hoc 
aequationis uniformitatisque studium in sic dicto totalitarismo locum habet; ubi 
autem spiritus Dei, ibi libertas, caritas, pax et communio. 

Hoc spiritu animati, isti Patres, qui consueta diligunt, sollicitudinem quoque 
eorum intelligere velint, qui, oves perditas recuperare vel infideles attrahere adla-
borantes, thesauros sacrae Liturgiae uberes omnibus quam máxime aperire student. 

19 

E X C . M U S P. D. CAROLUS W E B E R 

Episcopus Iceuvensis 

Carissimi Patres et Fratres, 

Vobis data est occasio salvare populum christianum a materia­
lismo et ab atheismo. Haec occasio unica est1 in hoc Concilio et ultima 
est in hoc saeculo! 

... 2 Est pestis contagiosa quae cecidit super fideles in omni terra, 
nempe, materialismus et atheismus. Sic per materialismum permulti 
fideles iam divisi sunt inter Deum et mundum. 

Fides eorum tendit quidem ad Deum, sed tepida est vel iam mor­
tua, quia non profert opera caritatis. Caritas vero directa est ad cor 
proprium. Homo sic divisus minimum curat de Deo, nihil de proximo. 
Hac de re débiles facti sunt christiani nostri3 et tentationibus materia-
lismi resistere non possunt. Christiani in omni terra fortes fieri possunt 
per Liturgiam tantum. Caritas efhcax erga Deum et erga homines ex 
Liturgia nascitur. Liturgia vero maiorem potest producere fructum, si 
in lingua vernácula populo offertur. Lingua vernácula cum caeremoniis 
ingenio populi congruentibus meliorem producit intelligentiam, ex qua * 
affectus oritur, qui affectus máxime necessarius est, quia Liturgia po-
stulat a fidele ut sese abneget, ut portet crucem suam quotidianam, ut 
sacrificia continua praestet. 

Hac de re, Patres et Fratres carissimi, elargiamini corda vestra et 
concedatis Liturgiam in lingua vernácula. Periculum de die in diem ap-

propinquat nostros fines. Hostis atrocissimus composuit aciem suam 
ordinatam fortissimam et numerosam. Et acies nostra est christiana. 

Porro-/' Unió populorum praeparatur et in Africa et in America me-
ridionali et in Europa Occidentali. Quaevis unió civitatum 6 constitui-
tur vel cum Ecclesia vel sine Ecclesia. Si fiet sine Ecclesia, tunc in spi­
ritu fiet materialismi et in spiritu atheismi et contra Ecclesiam se ver te t.7 

Ubi sunt christiani tam eruditi et ferventes qui civitates adhuc mundanas 
mutare possint in Christianas? Hac de re erudiantur in illis regionibus 8 

homines qui ex Liturgia formati sunt; quae Liturgia, ex ingenio proprio 
gentis suae orta, omnino christiana facta est. Hi sunt homines apti qui 
gentem suam salvare possunt a materialismo et ab atheismo. Et possunt 
quia non speciem praeseferant eruditionis extraneae...9 

Porro:10 Sed nulla, etiam lingua latina, per se non est vinculum 
unionis. Quare? Quia bonus homo et malus utuntur eadem lingua hie 
ad bona verba, ille ad mala verba producenda. Tamen habetur vincu­
lum unionis: quod est caritas. Caritas sola est vinculum unionis inter 
homines!1 

. . . 1 2 Hac de re instantissime rogo Patres Concilii ut quam primum 
porta sancta Liturgiae aperiatur: et omnis populus sciat quod habeat 
ius ad Liturgiam in lingua sua vernácula. Etiam ius detur populis ad 
caeremonias vel ritus qui correspondent ingenio quod huic populo 
tantum est proprium. Instantissime rogo Beatissimum Patrem nostrum 
Papam ut convocet expertos quam primum, qui experti convenientes, 
statim opus de Liturgia restauranda incipiant et perficiant in circulo vel 
duorum vel trium annorum. Non in circulo decern vel viginti annorum: 
hoc tempore mundus, et nos cum mundo, possumus perdi! 13 

Ex quibus sequitur: data permissione populis quod in Liturgia 
lingua vernácula uti possunt, totum schema de Liturgia uti iacet accipi 
potest et in praxim deduci. 

Periculum instat! Ne tempus perdatur, tempus pretiosum, pretiosis-
simum,1* per discussionem aliquarum sententiarum minoris momenti. 
Quid prodest si huic sententiae absciditur manus, aliae sententiae ab-
sciditur pes et per hanc fortasse sententiam magni momenti item caput 
absciditur? 1 5 Hostis paratus est. Et acies nostra quam proxime etiam 
parata sit! Dixi. 

In textu scripto tradito: 1 est unica occasio. 2 Primo: 3 deest. 
4 quibus. 5 Secundo: 6 deest. 7 Vertetur contra Ecclesiam. 8 deest. 
9 E contra in Sinis missionarii per saecula « Yan kueize » diabolus foraneus ma-
ledicti sunt et religio semper denotata fuit Yang Chiao « Religio foranensis ». 
1 0 deest. 1 1 inter homines est vinculum unionis. 1 2 Quarto: 1 3 Ro­
go instantissime ut beatissimus Papa convocet expertos quam primum. Qui con-

venientes incipiant statim opus Liturgiae et circulo 2 vel 3 annorum perfi-
ciant. Quinto: Ne oriatur timor aliquis propter linguam vernaculam: nec orie-
tur schisma nec haeresis. Schisma oritur si quis hierarcha non vult se subiicere 
superiori suo, sed independenter vult regere gregem suum. Hoc patet ex historia 
Ecclesiae. Haeresis communiter oritur ex superbia theologorum, qui per scientiam 
caeci facti noluerunt agnoseere errores suos. Sed homo per Liturgiam cultus con-
tentus est et humilis et patiens factus etiam oboedit mandatis episcopi. Lingua 
latina est et permaneat lingua officialis in Ecclesia. In ipsa lingua depositum 
fidei servatur ita ut omnibus populis sit et maneat norma credendi immutabi-
lis. 1 4 deest. 1 5 deest. 

20 

E X C . M U S P. D. CAROLUS SABOIA BANDEIRA DE MELLO 
Episcopus Palmensis 

Em.mi Legad Praesides, em.mi, exc.mi ac rev.mi Patres, 

De eis quae scripsi solummodo duo vel tria legam, quia alia iam 
dicta sunt et scrip turn meum iam feci ante quattuor dies, et solum­
modo duo vel tres animadversiones quae, reor, adhuc non factae sunt. 

De lingua latina, nempe, loquar, saltern pro terris quae ad culturam 
occidentalem pertinent. De aliis terris non loquar. 

Ex experientia constiti in variis locis sacerdotes quasi cogi ad ac-
ceptandas innovationes in Liturgia, non solum in lingua sed et in cae-
remoniis. Post linguam enim, sicut iam ante varios annos timebamus, 
post linguam enim venerunt et adhuc venient ipsae caeremoniae, quae 
mutandae nempe sint iuxta sensum eorum qui novis rebus student. 
Coactio ilia a iuvenibus sacerdotibus fit, ex rationibus pulcherrimis, 
quas afferunt, ita ut veteres parochi se subiicere debeant, quia nesciunt 
quomodo resistant quando tot confusiones, ultimis annis, introductae 
sint. Non solum autem a iuvenibus sacerdotibus sed etiam a laicis ali­
quando; ab iis laicis qui dicunt laicos nostris temporibus esse adultos 
in religione nec indigere amplius conductione Pastorum; cum melius 
sciant quam multi sacerdotes et ipsi episcopi, praesertim veteriores, 
qui in istis quaestionibus non fuerint modo moderno instructi, cum 
melius sciant, dicunt, quae in Ecclesia facienda sint. Mutatio linguae 
periculum fert laicismi! Hodie linguam, eras alia! Hodie cum sacerdo­
tibus, qui se eorum opinionibus praestant, eras contra et super sacerdo­
tes, immo super episcopos. Haec praevidenda sunt a nobis. Nec valet 
diei nos legibus et prohibitionibus cursum novitatum cohibere posse. Si 
in tanta re, ut est lingua unitiva in Liturgia romana pro terris Occiden-
tibus, cedemus, alia per se ipsa aliquando evenient. 

Praeterea: Participatio activa in Missa non consistit in recitatione 
earundem orationum ac sacerdos recitat. Attendatur rogo ad hoc! Reci­
tatio earundem orationum potest esse simpliciter externe participare. 
Participatio actuosa, seu ut dixit S. Pius X, « orare Missam », est cum 
omni compunctione cordis se in sensus in actus sacrifícales Iesu Christi 
Redemptoris poneré, cum Eo ea faceré, quae Ille facit, ut « per Eum, 
cum Eo, in Eo » ad Patrem veniatur. Ad hoc non est necesse, absolute, 
ut quis eas orationes recitet quas sacerdos, nec in sua lingua vernácula 
nec in altera. Si sensum suum ad ea dirigit, intentionaliter saltem, quae 
a sacerdote nomine Christi in Missa dicuntur vel aguntur, Missam orat, 
in ea active et fructuose participat. Alioquin Leo X I I I non suasisset 
rosarium in Missa recitare. Alioquin sanctae nostrae matres et aviae, 
quae fortasse nihil de instauratione moderna Liturgiae sciebant, tot 
Missis, quibus adsistebant, non participassent. Ne inferamus hoc illis 
Sanctis feminis, quae nobis gratiam sacerdotalem suis orationibus et 
Missis meruerunt. 

Sed etiam populus nunquam, ne prisca quidem christianismi aetate, 
nec in Occidente nec in Oriente, orationes Missae una cum celebrante 
dicere consuevit. Semper solum responsiones breviores dabant: « Et 
cum spirituo tuo », « Habemus ad Dominum », « Miserere nobis », 
« Deo Gratias », alias, vel faciliores et breviores strophas cantorum seu 
psalmorum insimul cum choro cantabant. Quare post 1900 annos hoc 
necessarium erit? Ad illas responsiones dandas nemo est qui eas non 
discat et comprehendat post aliqualem instructionem. 

Meminerimus, precor: ab Offertorio et deinceps in omnibus ritibus 
ea quae sacrificium directe spectant secrete a solo celebrante vel conce-
lebrantibus dicebantur et dicuntur, cum aliquibus exceptionibus ut v. g. 
in ritu maronitico verba Consecrationis alta voce promenda sunt. Quod 
vidimus etiam in ritu byzantino ante duos dies. Consideremus: in ipso 
silentio populi « mysterium fidei », mysterium Missae exprimitur et 
psychologice maximam impressionem in animas fidelium producit. Eo 
quod solus celebrans orationes directe sacrifícales recitat, apparet dogma 
de sacerdote specialiter sacramento Ordinis ad hoc deputato. Delebimus-
ne nos has doctrinales et psychologicas praxes profanis verbis linguarum 
modernarum? Censeo Sanctos Patres bene scivisse, cur caeremoniae il-
lae a solo celebrante et submissa voce peragendae essent, dum interim 
chorus concomitante populo alia verba, e. g. psalmum cantaret, vel etiam 
totaliter sileret. 

Alia iam dicta sunt, sed adiicio aliquid ad nn. 24 , 21 et alios. 
Conferentiis nationalibus, iudico, nullum moderamen nec ulla iuris-

dictio super episcopos dari potest. Est contra constitutionem divinam 

Ecclesiae, iam fuit dictum. Episcopi soli unico Romano Pontifici subiiciun-
tur. Non habemus metum de Romano Pontifice, non habemus metum 
de Organis Romani Pontificis, id est de Romana Curia seu de eis qui 
res a Romana Curia nobis transmittunt. Sed habemus metum de inter-
mediariis qui censent se habere potestatem super episcopos quia ali-
qualiter super eis stare videantur. Uni soli Pastori Universali subiecti 
sumus et quidem maxima cum laetitia et amore. 

Textus scripto traditus: 
Ad n. 24, pag. 167, lin. 10 sq. De lingua latina servanda. 

Non loquar, venerabiles Patres de rationibus pro utenda lingua latina in ritu 
occidentalis Ecclesiae. Quae sunt pro, et quae sunt contra, a Patribus Conciliaribus 
clarissime proferuntur vel prolata iam sunt, atque a nobis maxima cum considera-
tione attenduntur. Quamquam mihi ipsi plus quam omnino persuasum habeo, ra­
tiones contra non posse praevalere unquam ad versus rationes in favorem. Quid-
quid proferatur, pro me certum est linguam latinam esse conservandam, saltem 
in nationibus, quae ad culturam occidentalem pertinent. 

Volo simpliciter quaedam exponere de experientia in hoc themate. 
1. Ab aliquibus episcopis Sinae hic praesentibus, de illis missionibus bene-

meritis, qui signa confessionis in suis corporibus praebent, audivi se nunquam 
percepisse Sinos aliquam difficultatem invenisse in sequendo nostra lingua ritum 
catholicum. Nescio, an alii episcopi sinenses alius sint opinionis. 

2. In varus colloquiis cum sacerdotibus et imprimis laicis laete constiti eos 
omnino linguam latinam in Liturgia, saltem in Missa, servandam optare. Posse 
ecquidem quaedam in lingua vernácula recitari, ut mos est verbi gratia in Germa­
nia, et adiungo: ut in schemate praevidentur; attamen omnia ut hucusque, quae 
latine, ita etiam permanere deberé. Quid facerent, dicunt, quando in Sinam ali-
quando venerint et Missam lingua incognita celebrari viderint? Quid facerent 
sinenses, si aliquando ad Americam se conferrent? Num sacerdotes quocumque 
ierint proprium suum Missale secum ferre deberent? 

Affirmare posse mihi videtur hanc opinionem (de non mutanda lingua) esse 
tarn universalem, ex colloquiis concludo, ut ne quidem décima pars intra centum 
pro mutatione opinari. Dicebatur adhuc, nisi essent theologi, qui motionem pro 
vernáculo incepissent et de hoc multoties scriberent et sermocinarentur, nisi es­
sent iuvenes sacerdotes, qui motione hac exaltati facti essent, forsitan neminem 
de ista re cogitare. 

Constiti praeterea in varus locis sacerdotes quasi cogi ad acceptandas innova-
tiones, non solum in lingua sed et in caeremoniis. Post linguam enim venerunt 
et venient ipsae caeremoniae, quae mutandae nempe sint iuxta sensum eorum, 
qui novis rebus student. Coactio ilia a iuvenibus sacerdotibus fit, ex rationibus 
pulcherrimis, quas afferunt, ita ut veteres parochi se subiicere debeant, quia ne-
sciunt, quomodo resistant, quando tot confusiones introductae sint. Ast non solum 
a iuvenibus sacerdotibus. A laicis quoque, qui dicunt laicos nostris temporibus 
esse adultos in religione, nec indigere amplius conductione Pastorum; cum melius 
sciant quam multi sacerdotes et episcopi, praesertim veteriores, qui in istis quae­
stionibus non fuerint modo moderno instructi, quae in Ecclesia facienda sint. Mu­
tatio linguae periculum fert laicismi!!! Hodie linguam, eras alia! Hodie cum sacer-



CONGREGATIO G E N E R A L I S V I I I 545 

dotibus, qui se eorum opinionibus praestant. Cras contra et super sacerdotes, 
immo super episcopos. Haec praevidenda sunt a nobis. Nec valet dici nos legibus 
et prohibitionibus cursum novitatum cohibere posse. Si in tanta re, ut est lingua 
unitiva in Liturgia romana, cedemus, alia per se ipsa aliquando evenient. 

3. Participatio activa in Missa non consistit in recitatione earundem oratio-
num ac sacerdos recitat. Attendatur rogo ad hoc! Recitado earundem orationum 
potest esse simpliciter externe participare. Participatio actuosa, seu ut dixit 
S. Pius X « orare Missam » est: cum omni compunctione cordis se in sensus et 
actus sacrifícales Iesu Christi Redemptoris poneré, cum Eo ea faceré, quae Ule 
facit, ut « per eum, cum eo, in eo », ad Patrem veniatur. Ad hoc non est necesse, 
ut quis eas orationes recitet quas sacerdos, nec in sua lingua vernácula nec in 
altera. Si sensum suum ad ea dirigit, intentionaliter saltern, quae a sacerdote no­
mine Christi in Missa dicuntur vel aguntur, Missam orat, in ea active et fructuose 
participat. Alioquin Leo XIII non suasisset rosarium in Missa recitare! Alioquin 
sanctae nostrae matres et aviae, quae fortasse nihil de instauratione moderna Li­
turgiae sciebant, tot Missis, quibus adsistebant, non participassent. Ne inferamus 
hoc illis Sanctis feminis, quae nobis gratiam sacerdotalem suis orationibus et Mis-
sis meruerunt! Concludamus: non est necessarium, ut in lingua propria quis 
Missam oret. 

4. Populus nunquam, ne prisca quidem christianismi aetate, nec in occidente 
nec in oriente, orationes Missae una cum celebrante dicere consuevit. Semper so­
lum responsiones breviores dabant: Et cum spiritu tuo, Habemus ad Dominum, 
Miserere nobis, Deo gratias, alias, vel faciliores et breviores strophas cantorum seu 
psalmorum insimul cum choro cantabant. Quare post 1962 annos hoc necessarium 
erit? Ad illas responsiones autem proferendas lingua latina, nemo est qui eas non 
discat et comprehendat post aliqualem instructionem. 

Sed est potius. Meminerimus, precor: ab Ofertorio et deinceps in omnibus 
ritibus ea quae sacrificium directe spectant secrete a solo celebrante vel concele-
brantibus dicebantur et dicuntur, cum aliquibus exceptionibus, ut verbi gratia in 
ritu maronitico verba Consecrationis alta voce promenda sunt. Quod vidimus 
etiam in ritu byzanthino ante duos dies. Consideremus: in ipso silentio populi 
« mysterium fidei », mysterium Missae exprimitur et psychologice maximam im-
pressionem in animas fidelium producit. Eo quod solus celebrans orationes directe 
sacrificiales recitat, apparet dogma de sacerdote specialiter sacramento Ordinis 
ad hoc deputato. Delebimusne nos has doctrinales et psychologicas praxes profa-
nis verbis linguarum modernarum? Censeo Sanctos Patres bene scivisse, cur caere-
moniae illae a solo celebrante et submissa voce peragendae essent, dum interim 
chorus concomitante populo alia verba e. g. psalmum cantaret, vel etiam totaliter 
sileret. 

5. Sed perpendendum est praecipue: pauca vel nulla aestimatio multorum 
erga Missam non venit ex eo, quod Missa latine celebratur. Venit ex pauca in-
structione populi. Certe exceptiones faceré debeo circa quosdam populos. Gene-
ratim autem instructio populi non datur, ut oportet. Sunt plures sacerdotes qui 
catechesim non tradunt. Sermocinantur, panegyria proferunt, indicationes paroe-
ciales legunt. At catechismum non docent. Ad hoc, ad instructionem sufficientem 
populi attentio nostra adhibenda est, non ad mutationem linguae sanctae Ecclesiae 
Romanae. 

6. Abhinc 10 vel 15 annis, quando in Brasilia movimentum pro adhibenda 

lingua vulgari in administratione Sacramentorum incipiebatur, ego dicebam sacerdo­
tibus de hoc enthusiasmatis: nihil conferet ad maiorem devotionem populi, quia 
eodem modo, quo nunc latine, vos orationes rituales in lingua lusitana pronuntia-
bitis, id est inintellegibiliter. Et sic revera accidit. Nec sacerdotes propter hoc 
reprehendendi sunt. Vellem venerabiles Fratres Concilii ad administrationem 400 
baptismatum uno único die Nativitatis Domini in ecclesia nostra de Pari in 
S. Paulo assisterent. Sacerdotes per binas horas baptizant, per binas confes­
sions audiunt, per binas Missas celebrant et ea quae Missam concomitantur agunt. 
Post duas horas quietis denuo binas horas, et binas horas, fortasse ulterius bi­
nas horas adhuc. Quomodo verba distincte, lente, externe devote proferent inter 
infantes flentes et ululantes? Vellem viderent missionarios in silvis nostris, post-
quam per duas vel plures horas confessiones audierunt, deinde Missam celebra-
runt cum instruction populi, turn catechesim dant et demum 30, 40, 60 infantes 
baptizant. Quis eis aegre feret, quod celeriter agant? cum mox ad aliud sacellum 
ire opus sit, ubi forsitan immediate confessiones incipiant cum Missa vespertina, 
et alio die proximo denuo labores suscipiant sicuti die anteriore? Ad quid ergo 
lingua vernácula? 

Ergo, concludamus, veniatur ad Decreta schematis, votationem faciamus, sen­
tentiam nostram Concilii sapientissimo Domino Nostro Papae proponamus ad iudi-
candum. Latine permanebunt, et vernáculo introducentur ea quae oportent. 

Animadversiones additae: 
Ad n. 6, pag. 161, lin. 27: Quare non indicatur doctrina Tridentinae Synodi: 

Missae sacrificio omnia peccata etiam immania dimitti? Si doctrinam istam recte 
intellego, per Missam peccata delentur. Sacramento Poenitentiae quidem absolu-
tio a peccatis recipitur; quod tamen Sacramentum efficaciam suam ex Missae 
sacrificio, utpote ex sacrificio Crucis — quod idem unumque est — depromit. 
Unde reverá per Sacrificium Missae peccata condonantur, in quo Victima pro pec­
catis offertur. Haec doctrina nunquam in libris theologicis et moralibus exponitur; 
practice saltern non docetur. Quare? 

Ulteriore, decursu temporis, praxi omnia peccata mortalia in Poenitentiae 
Sacramento accusanda sunt, ut poenitens absolvatur. At haec non fuit praxis pri-
morum saeculórum. Ut videndum apud Santos Patres. Directa remissio pecca-
torum per Poenitentiam requirebatur solummodo pro peccatis publicis. Alia, mor­
talia quoque, quae autem occulta erant, non indigebant subiici directe clavibus 
Ecclesiae in dicto Sacramento. Requirebatur sine dubio iam a prístina aetate (vd. 
Ep. ad Corinthios) status gratiae pro communione, melius pro participation in 
Sacrificio Eucharistico. Sed hie status gratiae contritione quoque acquiri potest. 
Supposita ergo contritione peccata delentur solo et ipsomet Missae sacrificio. Nonne? 
Iuxta Tridentinum? 

Fideles magna seu maxima ex parte nesciunt, quid faciant cum sacrificio Mis­
sae. (Actuosa participatio iis adhuc noviter docenda est). Nesciunt redemptionem 
suam in Missa semper denuo effici. Nesciunt peccata sua per Missam condonan. 
Nesciunt se per Missam iustificatos ad unionem cum Christo in Deo venire. Multa 
perpulchra scribuntur de ista incorporatione in Christo per Missam, multa dicun-
tur de fructuosa, activa participation. Recte, rectissime. Attamen quomodo se 
feret maxima pars fidelium, cum maxima pars (ut videtur) peccatis obnoxii ad 
Missam conveniant? et sentiant se non posse Christo uniri, quia peccatis mortali-

bus irretiti sint? et censeant se a peccatis non iustificari nisi per Poenitentiae Sa­
cramentum? 

Si quis autem velit communicare, ad confessionem accedit. De effectu ipsius 
Missae non cogitatur! Estne rectum? Estne iuxta Tridentinum? Nonne inde venit, 
quod tam pauci Corpore Christi se reficiant? 

Si vero — iuxta Tridentinum iudicare videor — fideles edoceantur, se deberé 
puro corde ad Missam adsistere, et proinde ex tota anima peccata detestan opor-
tere, ut veraciter adsistant, contritionem quam maximam elicere de peccatis com-
missis cum firmissimo proposito ea vitandi, et sic per ipsum Sacrificium, per me­
nta Christi sese pro nobis offerentis, se recipere sine confessione remissionem pec-
catorum etiam immanium et ad communionem accederé posse, — existimo hoc 
valde fortasse collaturum ad intelligendam Missam, ad eius aestimationem, ad 
in ea fructuosam participationem. Arceantur, et strenue, peccatores publici (nec 
adire audebunt), donee poenitentiam agant. Alii invitentur et per Missam semper 
magis purificentur, peccata sua aliquando data occasione confessuri. 

Reapse ab immemorabili hominum persuasione et consuetudine in omnibus 
sacrificiis, et iudaicis et ethnicis, gentes sperabant se remissionem peccatorum re-
cepturos ex ipsa sacrificii vi. Victima pro peccatis offerebatur; id est: loco pecca­
torum hostia Deo immolatur. Ista persuasio et consuetudo abolita videtur in reli-
gione christiana. Estne rectum? Praxis quidem saepioris confessionis, ut Pius XII 
dixit, non sine Spiritus Sancti operatione in usum Ecclesiae introducta est. Nonne 
posset sub eiusdem Spiritus influxu praxis recipiendae remissionis ex sola et in­
tima participatione Missae iterum introduci? 

21 

E X C . M U S P. D. THOMAS MULDOON 

Episcopus tit. Fesseitanus, aux. Sydneyensis 

Em.me Praeses, 

Cum multa quae ego dicere volebam iam ab aliis dicta sint, ius lo-
quendi nunc dimitto, exc.mo secretario emendationibus meis traditis. 

Tamen magna cum reverentia hoc sequens consilio praesidentiae 
propono decernendum, scilicet, ut Patrum sufTragio statim subiciatur 
quod omnis sermo de prooemio et de capite I nunc statim terminetur 
[plausus], quodque Patres, qui ius loquendi de his rebus habuerint, 
emendationes suas in scriptis exc.mo secretario tradant. Dixi. [Plau­
sus]. 

Textus scripto traditus: 
Caput I. 
I. Prima emendatio ea respicit verba quae in pag. 160 in lin. 11 ss. inveniun-

tur nempe: « Eucharistiam celebrando, in qua mortis eius victoria et triumphus 
repraesentatur ». 

Emendatio haec est: post verbum illud « repraesentatur » addatur haec elu­
cidado: « i. e. mirabili modo iterum praesentatur seu renovatur ». 

Ratio emendationis haec est: ad quid de S. Liturgia tarn prolixe loqui si eius 
fundamenta theologica non clare perspiciantur atque exprimantur? Atqui non 
obstante traditione nostra et doctrina clara recentiorum Summorum Pontificum, 
ex experientia constat germanum sensum istius tridentini verbi « repraesentatur » 
a multis multisque haud clare intelligi. Ergo elucidetur ut ipsum cor Liturgiae 
omnibus pandatur. 

I I . Secunda emendatio ea spectat quae in eadem pag. 160 a Un. 16 ad lin. 37, 
de influxu vitali Christi sacerdotis in Liturgiam, et praesertim in oblationem sacri­
ficii Missae atque in Sacramentorum administrationem, dicuntur. 

Emendatio sic se habet: in lin. 23-24, loco verborum « se offert » haec verba 
substituantur, scil. « actualem sui ipsius oblationem facit »; ita ut tota pericopes 
sic sonet: « Ipse denique nunc in sacrificio Missae actualem sui ipsius oblationem 
facit, sacerdotum ministerio, qui seipsum tunc in Cruce obtulit ». 

Et similiter in lin. 22, post verbum « patraverat », haec statim inserantur, 
nempe: « actuali suae virtutis influxu », ita ut sic legatur: « qui opus salutis, quod 
degens in terra patraverat, actuali suae virtutis influxu in sacramentis pergit ». 

Ratio: eadem est quam supra innuimus. Etenim nemo prorsus non videt hic 
agi de doctrina cuius gravissimum momentum pro tota re litúrgica nimis premi 
non possit. 

I I I . Tertia emendatio, proh dolor, respicit istam spinosam atque valde agi-
tatam quaestionem de lingua litúrgica, quae pag. 167, n. 24 invenitur. Emendatio 
proponenda, ni fallor, ea quae nimis generatim scripta et dicta sunt ad propositum 
magis determinatum reducit. 

Ita emendatio: pag. 167 lin. 13, loco verborum « amplior locus ipsi in Litur­
gia tribuatur, imprimis autem in lectionibus et admonitionibus, in nonnullis ora-
tionibus et cantibus » sufficiantur (seu substituantur) haec verba bene determi-
nata: « amplior locus ipsi in administratione Sacramentorum et in sacrificio Missae 
tribuatur; ita tamen ut usus linguae vernaculae in ritu romano ad earn Missae 
partem quae Symbolo Fidei nunc absolvitur, omnino coarctetur ». 

Et recognoscatur paragraphus immediate subsequens ut cum emendatione 
congruat. 

Ratio haec est: Si lingua vernácula in Missam ritus romani revera invectura 
sit, deinde saltem uniformitatis causa valde vehementerque optandum est ut limen 
definitivum clare statuatur, ultra quod progrediatur nemo. 

IV. Emendatio in pag. 160 lin. 21: deleantur verba « et explicantur ». 

Praeses card. R U F F I N I : Iam undecim renuntiarunt facultati loquen-
di, sed nos, ut puto, non possumus prohibere quominus exc.mi et antea 
em.mi Patres loquantur, quia ita statutum est. Omnes habent liberta-
tem loquendi. Debent esse ipsi Patres, qui renuntiant facultati loquen-
di, sed eos privare puto nos non posse. 

E X C . M U S P. D. IOSEPH CARRARO 

Episcopus Veronensis 

Em.me Praeses, venerabiles Patres Conciliares, 

« Non in destructionem sed in aedificationem » ipsius schematis, 
liceat mihi mentem aperire super duo animorum studia seu motiones 
(italice dicerem: tendenze) quae mihi videntur in expressis hucusque 
sententiis praecipue emersisse, scilicet: ex una parte emersit zelus salu­
tis animarum omnibus viribus procurandae, praesertim in illis regioni­
bus ubi vires apostolicae deficiunt; ex altera zelus veritatis, unitatis et 
disciplinae Ecclesiae firmiter servandae et colendae. Attamen neque 
primi negant necessitatem sacrae doctrinae et ordinatae disciplinae; ne­
que e converso alteri sunt tepidi pro animarum salute et profectu. 

Recta ergo et fructuosa progressio motus liturgici requireret, ut opi-
nor, sinceram et realem compositionem inter has duas motiones seu 
tendentias.1 Ad hoc obtinendum haec humiliter velim proponere: 

1. Ut in initio huius primi capitis, cuius titulus est « De Principiis 
Generalibus », post accuratam Liturgiae definitionem, revocentur stricte 
et breviter sed lucide nonnulla principia, vere altiora et fundamentaba, 
quibus dirigenda sit sana progressio spiritus liturgici. Per haec principia, 
in pluribus documentis pontificiis clarissime iam expressa, enuntientur 
in primis: 

— finis ad quem cultus liturgicus ordinatur sive circa Deum, 
seu Sanctissimam Trinitatem, sive circa homines, eorumque salutem et 
sanctificationem: finis enim est mensura mediorum; 

— relatio inter cultum externum et cultum internum, et per con-
sequens necessitas humanae et personalis cooperationis in cultu litúr­
gico; 

— stricta connexio inter cultum liturgicum et doctrinam fidei; 
— et denique S. Hierarchiae auctoritas in iis quae pertinent ad 

cultum liturgicum. 
2. Haec distincta et clara principiorum enuntiatio statueret funda-

mentum et vinculum quo melius connecterentur turn partes huius ca­
pitis turn etiam totius constitutionis corpus, et valde conferret ad iustam 
expositionem, theologice et iuridice diligentiorem. 

Haec enuntiatio, praeterea, aequilibritatem introduceret inter vota 
pastoralia quae opportunas aptationes expostulant, et limites et exi-

35 

gentias quae ab integritate fidei et ab unitate et disciplina Ecclesiae 
(quae sunt ipsa maxima bona pastoralia) stricte requiruntur. 

Haec enuntiatio, tandem, praeveniret scopulos qui possunt occur-
rere in motu litúrgico, de quibus iam dictum est. 

3 . Ut unum exemplum praebeam de necessitate et de emolumentis 
huius affirmationis, velit benevolentia vestra tres artículos considerare in 
folio 162, quorum numeri sunt 7, 8 et 9. 

Hi articuli continent tria quae, uti iacent, videntur quasi disiuncta 
vel simpliciter iuxtaposita; censeo autem ea unum efficere et ad unum 
tendere, scilicet ut « formetur Christus » (cf. Gal. 4, 19) in animis 
fidelium. 

Nonne pietas est anima illarum personalium dispositionum de qui­
bus loquitur art. 7, cum per pietatem potissime christianus virtu te cor-
roboretur per Spiritum in interiorem hominem? (cf. Eph. 3, 16). Nonne 
pietas colitur et nutritur piis exercitationibus, quas breviter et generice 
attingit art. 8, v. g. meditationibus, sacris secessibus, recollectionibus 
menstruis (et de eis optarem ut mentio explícita fieret)? Nonne pietatem 
fovent pia exercitia approbata et commendata, ut dicit art. 9 {commen-
data? omnibus ergo abusis et excessibus remotis) ad sanctissimam Eu-
charistiam adorandam et honorandam (quae explicite commendaverunt 
Pius XII in « Mediator Dei », 3 in Allocutione pro Conventu Assisiensi, 
et recentissime Ioannes XXII I in Encyclica Sacerdotii nostri primordia), 
ad Passionem Christi recolendam, ad Beatissimam Virginem Mariam 
filiali amore et fiducia celebrandam et invocandam? De quibus omnibus, 
proh dolor! explicitum verbum in schemate non invenio. Nonne una est 
pietas, cum unus sit Deus Pater, et una fides et unum baptisma (cf. Eph. 
4, 5)? 

4 . Haec... Omitto quae scripseram de applicatione huius aequili-
britatis ad n. 24 et tradam ea scripto secretarial 

5. Unum verbum velim tandem dicere de actione pastorali litúrgica 
promovenda, de qua agitur in nn. 34, 35 et 36, in foliis 169 et 170. 
Spem colebam quod halitus pastoralis suggereret aliquas lineas circa 
media practica ad efformandum spiritum liturgicum in animis fidelium; 
et in primis affirmaret necessitatem ordinatae et animatae formationis 
catecheticae, utique in Liturgia, in biblia et in doctrina theologica fun­
data, adiunctis subsidiis psychologicis et didacticis, ut actio pastoralis 
litúrgica genuinos et uberiores fructus producat. 

Vocem profero prope altare S. Pii X, ad quod, antequam initientur 
nostri labores, quotidie plurimi Patres Conciliares piissime sistunt in 
oratione. Pius X, sacrae Liturgiae amantissimus et sapiens instaurator, 
Eucharistici cultus ac devotionis fervidus promotor, Beatissimaeque 

Virgini Mariae specialissime addictus, Pastor animarum in catechesi fo­
venda studiosissimus, in puritate fidei defendenda et disciplina Eccle­
siae servanda firmissimus, ipse sit inspirator, et exemplar, et pro nobis 
intercedat apud Deum ut, iuxta votum S. P. Ioannis XXII I in Motu 
Proprio Appropinquante Concilio, fructus afierre valeamus « in omni bo-
nitate et iustitia et veritate » {Eph. 5, 8-9). Dixi. 

In textu scripto tradito: 1 deest. 2 deest. 3 Pius XII , fel. rec., sive in 
Mediator Dei, sive. 4 deest 

23 

E X C . M U S P. D. CAROLUS FERRERO DI CAVALLERLEONE 
Archiepiscopus tit. Trapezuntinus 

Venerabiles Patres, 

Mea animadversio potest forsitan particularis potius quam gene­
ralis aestimari, sed ea radicem figit legitime, mihi videtur, in lineis 2 et 
3 pag. 160} 

Ideo:2 Quando decreta vel textus in s. Liturgia statuuntur, unani-
miter, puto, exigitur maxima prudentia: ne sterilis cognitio archaeolo-
gica fideles impediat legem orandi facile adimplere vel nimia sollicitudo 
pigritiae fidelium suadeat supprimere aut amputare actiones vel textus 
non tantum dignissimi antiquitate et usu sed — quod magni interest — 
splendentes significatione theologica. 

Attamen, proh dolor! ab anno 1955, in Ordine Hebdomadae 
Sanctae — qui tam pulcherrimas actiones ac textus renovavit vel instau-
ravit — breviatae sunt narrationes evangelicae (Matthaei, Marci et Lu-
cae) Passionis Domini Nostri Iesu Christi, quae tamen per quindecim 
fere saecula, saltem a Leone Papa I, integrae lectae sunt. Consectaria 
mihi videntur (iuxta meam humilem opinionem et, si tamquam insipiens 
dico, veniam mihi concederé faveatis, Patres3), consectaria, dico, sunt 
liturgice et theologice dolenda et lamentanda. Nam per decursum anni 
liturgici non amplius invenitur in Missali Romano Evangelium de Di­
vina institutione Eucharistiae: tantummodo in feria V Hebdomadae 
Sanctae legitur, tamquam epistula, narratio paulina in I ad Corinthios; 
non amplius intelligitur logice qualis sit proditio apostoli ludas Isca­
riotes, quia narratio dramatis exordium ducit, ut ita dicam, ab actu 
secundo; tandem — et hoc est quod mihi videtur gravius — facilius 
fidelibus offer tur occasio 4 et praesumendi in S. Liturgia minorem deve-

nisse aestimationem sublimis illius horae in qua D. N. I. Christus sese 
totum nobis in Corpore, Sanguine, Anima et Divinitate ad manducan-
dum et bibendum donavit vel retinendi quod institutio Eucharistiae non 
pertineat ad Passionem Salvatoris nostri Iesu, contra id quod Paulus 
Apostolus docet: « Quotiescumque manducabitis Panem hunc et Ca-
licem bibetis, mortem Domini annuntiabitis donee veniat », quod est 
dogma in secunda et in tertia linea pag. 160 schematis optime et sollem-
niter testatum. Instan ter, instantius, instantissime exoro ut sacrosanctum 
Concilium Oecumenicum Vaticanum I I votum exprimere velit de reno-
vanda integritate lectionis Passionis D. N. I. Christi, incipiendo a Coena 
Domini et ab institutione Divinae Eucharistiae, in Missis Dominicae I I 
Passionis seu in Palmis, feriae I I I et feriae IV Hebdomadae Sanctae. 
Dixi. 

In textu scripto tradito: 1 deest. 2 I) Norma fundamentalis: 3 deest. 
4 facilis ofiertur occasio fidelibus. 

Animadversiones additae: 
Art. 33 (lin. 28 et 29). Mihi videtur non opportunum difficiliorem reddere 

possibilitatem celebrandi extra propriam paroeciam primas Communiones et Ma­
trimonia. 

24 

E X C . M U S P. D. GERARDUS VIELMO 
Episcopus tit. Ariassensis, vie. ap. Aysenensis 

Venerabiles Sacrosancti Concilii Patres, 

His omnibus, quae plures Patres egregie iam protulerunt, nihil ore-
tenus addendum censeo, nisi haec quae sequuntur:1 

Ad cap. I , art. I (pag. 159-162) : ... 2 Dicam tantum hunc articulum 
fortasse esse deberé tenoris magis essentialis, synthetici et simplicis, 
ideoque non multis documentorum citationibus gravatum. Hoc vero dua-
bus de causis: 

Prima ratio est quia notabilior materiae pars iam egregie invenitur 
expósita in Encyclicis Litteris Mediator Dei; altera ratio est quia huius 
Concilii constitutiones in praecipuas mundi linguas vertendae erunt, non 
tantum in doctorum et studentium utilitatem, sed etiam in ipsius christia-
nae plebis bonum et in omnium gentium lucem et invitamentum: sollici-
tudo ergo pastoralis postulat ut constitutiones ab hoc Sacrosancto Con­
cilio edendae non tantum soliditate doctrinae eniteant, sed etiam mira 

simplicitate formae. Secus multi eas non intelligent et spernent aut 
seponent. 

Ad art. I I , n. 11 (pag. 163) : Placet valde n. 11, attamen ea quae de 
magisterio 3 theologiae dogmaticae ibi statuuntur incompleta mihi vi­
dentur, ideoque complenda. Non enim sufHcere videtur ut talis professor 
connexionem ostendat proprii obiecti cum Liturgia, sed necessarium 
aut peropportunum arbitror quod theologus, in libris praeparandis atque 
in lectionibus tradendis, non identidem et quando alia argumenta desunt 
vel sunt parum firma et perspicua, sed systematice et abundanter, ma-
teriam depromat non tantum ex documentis Magisterii, ex Bibliis et ex 
Sanctis Patribus et Doctoribus, at etiam ex libris liturgicis Orientis et 
Occidentis. 

Et iure quidem, nam Liturgia, in elementis quae communia sunt 
omnibus ritibus, aeque vel magis quam doctrina Sanctorum Patrum et 
Doctorum est expressio seu manifestado Magisterii ecclesiastici univer­
salis ordinarii; et aeque vel magis est sub incessabili moderamine ipsius 
supremae auctoritatis Summi Pontificis vel Conciliorum Oecumenico-
rum. Ita se gessit felicis recordationis Pius Papa XII in constitutione 
Munificentissimus, ubi statim post argumentum biblicum et ante argu-
mentum Patrum et theologorum, posuit argumentum liturgicum, de-
promptum ex Oriente et Occidente. Cuperem ergo ut tandem exemplum 
illud transeat in methodum et explicite indicetur in hac constitutione de 
re litúrgica...4 

Ad art. I l l , n. 16 (pag. 164): Placet summopere. Suggeritur tamen 
ut statuantur anni non ultra quos libri liturgici universae Ecclesiae re-
cognoscantur atque edantur, exempli gratia, non ultra quinquennium...5 

Art. I l l , n. 23 (pag. 167) : Placet enuntiatio aureae huius regulae 
ut ritus scilicet sint simplices, breves, intelligibiles: cuius regulae ap-
plicatio certe secumferret ut, e ritu romano ac similibus, auf eran tur ea 
quae temporum decursu litúrgicas actiones implexas reddiderunt. E. g. 
in Offertorio Missae Romanae, dum antiquitus sola Oratio super Oblata 
recitabatur, tempore quo Liturgia minus florebat, quamplures additae 
sunt orationes quae, fortasse, vel supprimi vel minui possent, una cum 
nonnullis aliis precibus et gestibus, ut maius tempus relinquatur lectio­
nibus biblicis ad eruditionem populi...6 

Ad art. I l l , n. 27 (pag. 168) : Placet. Attamen numquam oblivi-
scendum videtur quod sacerdos celebrans est praeses seu caput totius 
plebis circa ipsum adunatae. Inconveniens proinde videtur quod ipsius 
vox seu oratio operiatur seu turbetur aliorum cantibus aut vocibus aut 
instrumentis. Ergo actuosa participatio fidelium promovenda videtur 
hoc sensu, quatenus populus vel idem faciat et dicat cum sacerdote, vel 

ei respondeat ac similiter. E contra saepissime ista fidelium actuosa par­
ticipatio ita ad praxim deducitur ut alia lingua utantur et alias preces di-
cant sacerdos et populus, quod certe et dignitati celebrantis et unitati 
ritus et cordium nocet. Dixi. 

In textu scripto tradito: 1 Ad titulum et ad prooemium (pag. 157-158): 
Schema constitutionis de sacra Liturgia praebet principia et normas romanum 

ritum spectantia, sed quae etiam ad alios ritus orientales et occidentales identidem 
applicari possunt aut debent. 

Nihilominus in hoc res proponendi modo advertitur quidam defectus concin-
nitatis, sive relate ad naturam Concilii eiusque finem, sive relate ad ipsius constitu­
tionis titulum. 

Etenim Concilium Vaticanum Secundum et est Oecumenicum et finem vere 
universalem sibi proponit: Ecclesiae unitatem pro viribus fovere. 

E contra, dum titulus constitutionis, quam primo loco perpendendam susci-
pimus, est titulus universalis, nam constitutio inscribitur de sacra Liturgia, mate­
ria quae in ipsa constitutione tractatur non est plene universalis. Verum est enim, 
ut ibidem aperte asseritur, principia et normas quae traduntur applicari deberé 
aut posse non raro etiam ad universos Ecclesiae ritus: nihilominus, de facto, expli-
cite, ipsa constitutio de solo romano ritu est sollicita, cum ad applicationes de-
scendit. 

Nonne modus iste procedendi parum congruit cum natura et fine Sacrosancti 
huius Oecumenici Concilii? Nonne ergo consultius esset si, servato caractere ge­
nerali ipsius tituli praesentis constitutionis, clare ponerentur principia et normae 
generales, pro universis ritibus valitura, et statim, clare et explicite, adderentur 
applicationes ad omnes rituum familias occidentis et orientis? Familias dicimus, 
nam fortasse bonum esset ut aliquando recenserentur non tantum ritus romanus 
stricte talis, sed etiam ambrosianus et alii ritus occidentales, proprii quorumdam 
locorum vel antiquorum Ordinum Religiosorum; itemque praecipui seu magis 
vulgati Orientalium Ecclesiarum venerabiles ritus. 

Aliter titulo huius constitutionis addi deberet quaedam restrictio, ut non di­
catur simpliciter de sacra Liturgia, sed cum addito: Principia generalia et appli-
catio ad romanum ritum. In alia vero constitutione subnecti deberent applicatio­
nes ad orientales ritus. 

Iisdem de causis, ut veluti inter parentheses nunc dicam, abstinendum esset 
in posterum a scribendo: « Calendarium Ecclesiae Universae », dum e contra est 
calendarium ritus romani; pariter abstinendum esset ab adhibenda in Breviarii Ro­
mani lectionibus dictio: « Ad Universam extendit Ecclesiam », dum e contra ex-
tensio ista est ad solum ritum romanum. 

2 Relictis animadversionibus minoris momenti. 3 magistro. 4 Ideo-
que tria, clare, in hoc numero 11 essent dicenda: primo: Liturgiam reverá inter 
principales disciplinas numerandam esse; secundo: theologum, seu theologiae 
dogmaticae magistrum, tanquam ex vero theologico fonte, systematice et abunde 
materiam depromere deberé etiam ex S. Liturgiae libris orientis et occidentis, 
praesertim ut liturgicam doctrinalem conscientiam universalem in perspicuo po-
nat; tertio: alios sacrarum disciplinarum magistros connexionem ostendere de­
beré proprii obiecti cum Catholicae Ecclesiae litúrgica doctrina. 


